
Гуырдзыстоны Конституци

Мах, Гуырдзыстоны æмбæстæгтæ, кæцыты æнæцудгæ фæндон у, æрфидар кæнæм демократон æхсæнадон уагдон, экономикон сæрибардзинад, социалон æмæ барадон паддзахад, сифтонг кæнæм адæймаджы иумæйагæй нымадгонд барад æмæ сæрибардзинад, сфидар кæнæм паддзахадон хæдбардзинад æмæ æндæр адæмтимæ сабырадон æмахастытæ, гуырдзиаг адæмы бирæ æнусон паддзахады традициты æмæ Гуырдзыстоны 1921 азы Конституцийы историон-барадон бындардзинадыл æнцой гæнгæ, Хуыцауы æмæ бæстæйы раз сидæм ацы Конституцийы.   

Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Сæр фыццаг. Иумæйаг уагæвæрдтæ 
Статья 1. Паддзахадон суверенитет  
1. Гуырдзыстон у хæдбар, иугонд æмæ æнæхицæнгæнгæ паддзахад, кæцы бæлвырдгонд у 1991 азы 31-æм мартъийы бæстæйы æгас территорийыл, се ‘хсæн Абхазийы АССР-йы æмæ раздæры Хуыссар Ирыстоны Автономон облæсты ауагъд референдумæй æмæ 1991 азы 9-æм апрелы Гуырдзыстоны паддзахадон хæдбардзинады сæндидзыны актæй. 

2. Гуырдзыстоны паддзахады территори бæрæггонд у 1991 азы 21-æм декабры уавæрæй. Гуырдзыстоны территорион æнæхъæндзинад æмæ паддзахадон арæны æнæвнæлддзинад бæлвырдгонд у Гуырдзыстоны Конституцийæ æмæ закъонæй, нымад у паддзахæдты дунеон æмбалады æмæ æхсæнадæмон организациты ‘рдыгæй. Гуырдзыстоны паддзахады территорийы аиртасын тобæгонд у. Паддзахадон арæнты фæивын гæнæн ис æрмæст сыхаг паддзахадимæ æрывæрд дывæрсон бадзырдæй. 

Статья 2. Паддзахадон символтæ  
1. Гуырдзыстоны паддзахады ном у «Гуырдзыстон».  
2. Гуырдзыстоны сæйраг горæт у Тбилис.  
3. Гуырдзыстоны паддзахадон æвзаг у гуырдзиаг, фæлæ Абхазийы Автономон Республикæйы ма – абхазаг дæр. Паддзахадон æвзаг хъахъхъæд цæуы органон закъонæй.  
4. Гуырдзыстоны паддзахадон тырыса, герб æмæ гимн фидаргонд у органон закъонæй, кæцы ногæй æркаст уыдзæн Конституцийы ногæй æркæсынæн бæрæггонд фæткæй.  

Статья  3.  Демократи
1. Гуырдзыстон у демократон республикæ.  
2. Паддзахадон хицауады равзæрæн у адæм. Адæм тыхбарады æххæст кæны йæ бæрнонады, референдумы æмæ демократийы æндæр формæты æххуысæй дæр.  
3. Никæмæн ис бар йæхи бакæна хицауады. Æппæтон æвзæрстыты æвзæрст органы цæугæ барлæвæрдты æмгъуыды Конституцийæ кæнæ закъонæй фæкъаддæр кæнын кæнæ фæфылдæр кæнын æнæуадзгæ у. 

4. Политикон партитæ хайад исынц адæмы политикон бары райсын æмæ æххæст кæныны. Политикон партиты архайддзинад бындурæвæрд у сæ сæрибардзинады, æмбарады, æргомдзинады æмæ мидæгон партион демократийы принциптæн.      

Статья 4. Барадон паддзахад  
1.  Гуырдзыстон у барадон паддзахад. 
2.  Паддзахад нымайы æмæ хъахъхъæны адæймаджы æппæтонæн нымадгонд барты æмæ сæрибардзинæдты, куыд æнæбайсгæ æмæ уæлдæр адæймагон æргъдзинæдты. Хицауады æххæстгæнгæйæ адæм æмæ паддзахад арæнгонд сты ацы барты æмæ сæрибардзинæдтæй, куыд æргом архайæг барадæй. Конституци нæй нæ зæгъы  адæймаджы æппæтон нымадгонд барты æмæ сæрибардзинæдты тыххæй, кæцытæ ам не сты ракойгонд, фæлæ, кæй зæгъын æй хъæуы, цæуы Конституцийы принциптæй.
3. Паддзахадон хицауад æххæстгонд цæуы хицауады дихкæнынады принципыл æнцойæ. 

4. Паддзахадон хицауад æххæстгонд цæуы Конституцийы æмæ закъонæй сфидаргонд фæлгæтты. Гуырдзыстоны Конституци паддзахады уæлдæр закъон у. Закъондæттæн æмæ æндæр нормативон актты райсыны æмæ алæвæрды иумæйаг фæтк æмæ уыдоны иерархи бæрæггонд цæуы органон закъонæй.  
5. Гуырдзыстоны закъондæттынад æмбæлон у æхсæнадæмон барады æппæтон нымадгонд принципты æмæ нормæты. Гуырдзыстоны æхсæнадæмон бадзырдæн, кæд уый нæ уыдзæн ныхмæ Гуырдзыстоны Конституцийы кæнæ Конституцион бадзырды, уæд ын ис уæлбар юридикон тых мидæгон паддзахадон нормативон акты ‘рдæм. 

Статья 5. Социалон паддзахад 
1.  Гуырдзыстон у социалон паддзахад.
2. Паддзахад ауды æхсæнады ‘хсæн социалон рæстдзинады, социалон æмбарады æмæ социалон солидарады принципты сфидар кæныныл.  
3. Паддзахад ауды бæстæйы æгас территорийыл æмбæрц социалон-экономикон æмæ демографион райрæзтыл. Бæрзонд хохбæсты регионты райрæзтæн закъон аразы сæрмагонд уавæртæ.  
4. Паддзахад ауды адæймаджы æнæниздзинады æмæ социалон хъахъхъæдыл, цæрынæн æнæмæнгхъæугæ минимумты æмæ аккаг цæрæнуатæй ифтонгкæнынадыл, бинонты дзæбæхдзинæдты хъахъхъæдыл. Паддзахад æххуыс кæны æмбæстæгтæн куыст ссарыны. Цæрынæн æнæмæнгхъæугæ минимумы ифтонгады уавæртæ бæрæггонд у закъонæй.
5. Паддзахад ауды алфæмблайы хъахъхъæнын æмæ æрдзон ресурстæй рационалон пайдакæнынадыл.  
6. Паддзахад ауды национ æргъдзинæдты æмæ хиуæвынады, культурон бындурты хъахъхъæдыл, ахуырады, зонæдты æмæ культурæйы райрæзтыл.  
7. Паддзахад ауды  спорты райрæзтыл, æнæниз царды фæткы æрфидар кæныныл, сабиты æмæ æвзонг фæсивæды физикон хъомылады æмæ спорты уыдоны хайад райсыныл.  
8. Паддзахад ауды фæсарæнты цæрæг хиæмбæстæгтæн райгуырæн бæстæимæ бастдзинады бахъахъхъæныныл æмæ райрæзтыл.  

Статья  6. Экономикон сæрибардзинад 
1. Экономикон сæрибардзинад нымад æмæ ифтонггонд у.   
2. Паддзахад ауды сæрибар æмæ гом экономикæйы, сæрибар амалиуæгады æмæ конкуренцийы райрæзтыл.  
3. Æнæруадзгæ у сæрмагонд хиисбоны æппæтон бары аивын.    

Статья 7. Территорион арæзты бындуртæ 
1. Гуырдзыстоны сæйраг паддзахадон органты сæрмагонд уагдоны гæсмæ хауынц:  
а) Закъондæттынад адæймаджы барты, Гуырдзыстоны æмбæстæгты, миграцийы, бæстæмæ æрбацæуыны æмæ бæстæйæ ацæуыны, Гуырдзыстоны æндæр паддзахады æмбæстæгты æмæ æмбæстагады æнæуæвæг гоймæгты рæстæгмæ кæнæ æдзухон уæвынады тыххæй; 
б) Тугтæрхонон барады, тæрхондоны, æмбæстагон барады, интеллектуалон исбоны, административон барады, фæллойады барады, процессон закъондæттæн; зæххы, хуылфы æмæ æндæр æрдзон ресурсты закъондæттæн; фармацевтикон фæрæзты закъондæттæн; закъондæттæн рухсадон уагдоны статусы ссарыны, акредитацийы æмæ академион къæпхæны тыххæй; закъондæттæн зонæдты национ академийы тыххæй;       
в) Æддагон политикæ æмæ æхсæнадæмон æмахастытæ; æддагон базарад, таможнæ æмæ тарифон режимтæ;  
г) Паддзахады хъахъхъæнынад, æфсæддон сæудæджерад æмæ хæцæнгарзтæй базарад; хæсты æмæ фидыды фарстытæ; æнæрадон æмæ хæстон ситуациты рæстдзинадон режимы сбæлвырд кæнын æмæ райсын; хотыхджын тыхтæ; тæрхондæттæ æмæ прокуратурæ; паддзахадон æдасдзинад; криминалон полицæ æмæ фæдагуырд; паддзахадон арæны статус, режим æмæ хъахъхъæнынад; арæнон-санитарон кордон;        
д) Паддзахадон финанстæ æмæ паддзахадон хæс; æхца ралыг кæнын æмæ эмиси; банкон, кредитон, фæдзæхстон, фиддон æмæ паддзахадон нысаниуæджы базарады закъондæттæн;  
е) Паддзахадон нысаниуæджы æфсæнвæндаг æмæ автомобилон фæндæгтæ; иугонд энергетикон системæ æмæ режим; бастдзинад; территорион дæтты, уæлдæфон тыгъдады, континенталон шельфы, сæрмагонд экономикон зонæйы статустæ æмæ уыдон хъахъхъæнынад; авиаци; базарадон флот; науты тырысатæ; паддзахадон нысаниуæджы наулæууæнтæ; кæсагахсæн океаны æмæ гом денджызы; метеорологи; æрдзы уавæрыл цæстдарды системæ; стандарттæ æмæ эталонтæ; геодези æмæ картографи; дырыс рæстæджы сбæлвырд кæнын; паддзахадон статистикæ.    
2. Абхазийы автономон республикæйы æмæ Ачъарайы автономон республикæйы барлæвæрдты æмæ уыдон æххæст кæныны фæтк бæрæггонд у Гуырдзыстоны Конституцион закъонæй, кæцытæ Гуырдзыстоны Конституцийы æнæхицæнгæнгæ хай у.  
3. Гуырдзыстоны территорион паддзахадон арæзт æркаст цæуы Гуырдзыстоны Конституцион закъонæй, барлæвæрдты æмгъуыд кæныны принципы бындурыл, бæстæйы æнæхъæн территорийыл Гуырдзыстоны юрисдикцийы æххæстæй сног кæныны фæстæ. 

4. Гуырдзыстоны æмбæстæгтæ бынæттон нысаниуæгон хъуыддæгты ифтонг кæнынц бынæттон хæдуагдæттынады æххуысæй, Гуырдзыстоны закъондæттынадмæ гæсгæйæ. Паддзахадон хицауады æмæ хæдуагдæттæг иуæджы барлæвæрдты æмгъуыдгæнæн бындурæвæрд у субсидирады принципыл. Паддзахад сифтонг кæндзæн хæдуагдæттæг иуæджы финансон фæрæзты æмбæлондзинад органон закъонæй бæрæггонд хæдуагдæттæг иуæджы барлæвæрдтимæ. 
5. Органон закъонæй Анакълийы арæзт цæуы сæрмагонд экономикон зонæ, цыран парахат цæуы специалон барадон режим, органон закъонæй гæнæн ис арæзт æрцæуа афтæ-ма æндæр сæрмагонд экономикон зонæтæ специалон барадон режимæй.  

Статья 8. Паддзахады æмæ Гуырдзыстоны Апостолон Автокефалон чырыстон аргъуаны æмахаст  
Уырнынады æмæ зæрдæргомдзинады сæрибардзинадимæ иумæ паддзахад нымайы Гуырдзыстоны Апостолон Автокефалон чырыстон аргъуаны сæрмагонд ролы Гуырдзыстоны историйы æмæ йæ хæдбардзинад паддзахадæй. Гуырдзыстоны паддзахады æмæ Гуырдзыстоны Апостолон Автокефалон чырыстон аргъуаны æмахаст бæрæггонд цæуы Конституцион бадзырдæй, кæцы æххæстæй хъуамæ æмбæлон уа æхсæнадæмон барады æппæтон нымад принциптæм æмæ нормæтæм гæсгæ адæймæгты барты æмæ сæрибардзинады сферæйы. 

Сæр дыккаг. Адæймаджы сæйраг бартæ  
Статья  9. Адæймаджы аккагдзинады æнæвнæлддзинад
1. Адæймаджы аккагдзинад æнæвналгæ у æмæ йæ хъахъхъæны паддзахад.   
2. Æнæуадзгæ у адæймаджы хъизæмарæй марын, æнæхатырон кæнæ æгадгæнæн ахаст, æнæхатырон кæнæ æгадгæнæн æфхæрды спайда кæнын. # # # # # # # # # # # # # #  # # # # # #  

Статья 10. Цæрæнбоны æмæ физикон æнæвнæлддзинады бартæ    
1. Адæймаджы цæрæнбон хъахъхъæд у. Мæлæтæй бафхæрын тобæгонд у.  
2. Адæймаджы физикон æнæвнæлддзинад хъахъхъæд у. # # # # # 

Статья 11. Æмбардзинады барад  
1. Алы адæймаг дæр барады раз æмбар у. Тобæгонд у дискриминаци расæйы, цармы хуызы, æрды, равзæрды, этникон æмбæлынады, æвзаджы, религийы, политикон кæнæ æндæр цæстæнгасты, социалон æмбæлынады, исбон кæнæ номдарадон уавæры, цæрæн бынаты кæнæ æндæр нысанмæ гæсгæ.   
2. Æхсæнадæмон барады æппæтон нымадгонд принципты æмæ нормæтæм гæсгæ æмæ Гуырдзыстоны закъондæттынадмæ гæсгæйæ Гуырдзыстоны æмбæстæгтæн, æнæгæсгæ сæ этникон, религион æмæ æвзагон æмбæлынадмæ, бар ис алыхуыз дискриминацийы æдде бахъахъхъæной æмæ рæзын кæной сæ культурæ, спайда кæной сæ мадæлон æвзаг сæрмагонд царды кæнæ æхсæнадон царды.   

3. Паддзахад сифтонг кæндзæн æмхуызон бартæ æмæ гæнæндзинæдты нæлгоймæгтæн æмæ сылгоймæгтæн. Паддзахад исы сæрмагонд мадзæлттæ нæлгоймæгты æмæ сылгоймæгты уæвыны æмбарады сифтонг кæнынæн æмæ æнææмбарады скуынæг кæнынæн.     
4. Паддзахад аразы сæрмагонд уавæртæ цыбыр фадæтты уæвæг гоймæгты барты æмæ интересты реализацийæн.   # # # # # # # # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 12. Гоймаджы сæрибар рæзыны барад  
Алкæмæн дæр ис бар йæхи сæрибардзинады рæзыны барад.  # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 
Статья 13. Адæймаджы сæрибардзинад  
1. Адæймаджы сæрибардзинад  хъахъхъæд у. 
2. Сæрибардзинады байсын кæнæ сæрибардзинады æндæрхуызæй фæцух кæнын уагъд цæуы æрмæстдæр тæрхондоны скъуыддзагмæ гæсгæйæ.    
3. Адæймаджы æрцахсын уагъд цæуы закъонæй бæрæггонд цауты закъонæй барлæвæрд гоймаджы ‘рдыгæй. Ахст гоймаг  хъуамæ бавдыст æрцæуа тæрхондоны аскъуыддзагмæ гæсгæ иууыл къаддæр 48 сахаты мидæг. Кæд уый фæстæ 24 сахаты дæргъы тæрхондон скъуыддзаг нæ рахæсдзæн ахæсты кæнæ сæрибардзинады æндæрхуыз арæнæвæрды тыххæй, гоймаг æвæстиатæй хъуамæ ссæрибар уа. 
 4. Гоймагæн йе ‘рцахсыны рæстæджы хъуамæ бамбарын кæной йæ бартæ æмæ æрцахсыны аххосаг.  Гоймагæн йе ‘рцахсыны рæстæджы йæ бон у æрдома адвокаты æххуыс, кæцыйæ хъуамæ ифтонггонд æрцæуа.   
5. Зылынмæ лæвæрды ахæсты æмгъуыд ма хъуамæ уа 9 мæйæ фылдæр.  
6. Ацы пункты домынады фехалын æфхæрд цæуы закъонæй. Æнæзакъононæй сæрибардзинад арæнгонд гоймагæн ис компенсацийы райсыны бар.  # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 14. Иу ранæй иннæ ранмæ цæуыны сæрибардзинад 
1. Алкæмæн, чидæриддæр закъонмæ гæсгæ уæвы Гуырдзыстоны, бар ис бæстæйы æнæхъæн территорийыл сæрибар цыды, цæрæн бынаты сæрибар сæвзæрсты æмæ Гуырдзыстонæй сæрибар ацыды бар. 
2. Ацы барты арæнæвæрд уагъд цæуы æрмæстдæр закъонмæ гæсгæйæ, демократон æхсæнады æнæмæнгхъæугæ паддзахад кæнæ æхсæнадон æдасдзинады ифтонгады, æнæниздзинад хъахъхъæды кæнæ тæрхоны æххæст кæныны нысанæй.  
3. Гуырдзыстоны æмбæстагæн йæ бон у сæрибарæй æрбахиза Гуырдзыстонмæ. # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 15. Сæрмагонд æмæ бинонты царды, сæрмагонд тыгъдады æмæ коммуникацийы æнæвналгæ бартæ 
1.  Адæймаджы сæрмагонд æмæ бинонты цард æнæвналгæ у. Ацы бары арæнæвæрд уагъд цæуы æрмæстдæр закъонмæ гæсгæйæ, демократон æхсæнады æнæмæнгхъæугæ паддзахад кæнæ æхсæнадон æдасдзинады ифтонгады кæнæ æндæрты барты хъахъхъæды нысанæй.  

2. Адæймаджы сæрмагонд тыгъдад æмæ коммуникаци æнæвналгæ у. Никæмæн ис бар бацæуа цæрæнуатмæ кæнæ æндæр исбоны хицау гоймаджы фæндоны ныхмæ, æмæ ауадза басгæрст. Ацы барты арæнæвæрд уагъд цæуы æрмæстдæр закъонмæ гæсгæйæ, демократон æхсæнады æнæмæнгхъæугæ паддзахад кæнæ æхсæнадон æдасдзинады ифтонгады кæнæ æндæрты барты хъахъхъæды нысанæй, тæрхондоны скъуыддзагæй кæнæ æнæ уымæй, закъонмæ гæсгæйæ æнæаргъæвгæ æнæмæнгдзинады. Æнæаргъæвгæ æнæмæнгдзинады арæнæвæрды тыххæй 24 сахаты мидæг хъуамæ фехъусын кæна тæрхондонæн, кæцы арæнæвæрды закъонады бæлвырд кæны хъусинагæй иуылкъаддæр 24 сахаты мидæг. # # # # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз
. 

Статья 16. Уырнынады, зæрдæргомдзинады æмæ намысы сæрибардзинæдтæ  
1. Алы адæймагæн ис уырнынады, зæрдæргомдзинады æмæ намысы сæрибардзинад. 

2. Ацы барты арæнæвæрд уагъд цæуы æрмæст закъонмæ гæсгæйæ, демократон æхсæнады æнæмæнгхъæугæ æхсæнадон æдасдзинады ифтонгады, æнæниздзинады кæнæ æндæрты барты хъахъхъæды нысанæй.  
3. Æнæруадзгæ у адæймаджы фæдыл зилын уырнынады, зæрдæргомдзинады кæнæ намысы тыххæй, афтæ-ма уый тыхфæлгъуыдæй дзурын кæнын йæ цæстæнгасы тыххæй.   # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 
Статья 17. Мидисы, информацийы, дзыллон-хабархæссæг фæрæзты æмæ интернеты сæрибардзинады бартæ  
1. Мидисы æмæ йæ равдисыны сæрибардзинад хъахъхъæд у. Æнæруадзгæ у адæймаджы фæдыл зилын йæ хъуыдыйы æмæ йæ равдисыны тыххæй.  
2. Алы адæймагæн ис бар сæрибарæй райса æмæ рапарахат кæна информаци.  
3. Дзыллон-хабархæссæг фæрæзтæ сæрибар у. Цензурæ æнæруадзгæ у. Паддзахады кæнæ хицæн гоймæгтæн нæй дзыллон хабары æмæ уый рапарахаты фæрæзты монополизацийы бар.  
4. Алкæмæндæр у интернет æнцонвадат æмæ йын ис интернетæй сæрибарæй пайда кæныны бар.  
5. Ацы барты арæнæвæрд уагъд цæуы æрмæст закъонмæ гæсгæйæ, демократон æхсæнады æнæмæнгхъæугæ паддзахад кæнæ æхсæнадон æдасдзинады кæнæ территорион æнæхъæндзинады ифтонгадæн, æндæрты барты хъахъхъæнынæн, конфиденциалонæй нымадгонд информацийы ахæлиуы сæрæй аиварс кæнынæн кæнæ тæрхондоны хæдбардзинады сифтонгадæн.   

6. Закъон сифтонг кæндзæн æхсæнадон хабары хæдбардзинады паддзахадон бæрнадтæй æмæ сæрибардзинады политикон æмæ уæвынады коммерцион ахадындзинадæй.   
7. Медиаплурализмы хъахъхъæды, дзыллон-хабархæссæг фæрæзты мидисы равдисыны сæрибардзинады реализаци кæныны, дзыллон хабары кæнæ йæ рапарахаты фæрæзты монополизацийы сæрæй аиуварс кæныны ифтонгадæн, афтæ-ма уацхæссæны æмæ электронон коммуникацийы сферæйы фæлхасгæнджыты æмæ амалиуæгты барты хъахъхъæнынæн арæзт национ регулиргæнæг органы институцион æмæ финансон хæдбардзинад гарантигонд у закъонæй.   # # # # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 18. Барадон административон кондады, æргом информацийы æнцонвадатдзинады, информацион хæдбæрæгдзинады æмæ æргом хицауады ‘рдыгæй базиангонды бафидыны бартæ  
1. Алкæмæндæр ис административон органы ‘рдыгæй уыимæ бастгонд хъуыддаг æмбаргæ æмгъуыды рæстадæй равзæрсты бар. 
2. Алкæмæндæр ис бар закъонæй сфидаргонд фæткæй базонгæ уа æхсæнадон уагдоны ууыл цы уæвы кæнæ æндæр информацимæ кæнæ официалон документимæ, уыцы цауæй дарддæр, кæд æмæ уый уа коммерцион кæнæ профессионалон сусæгдзинад кæнæ демократон æхсæнады æнæмæнгхъæугæ паддзахадон кæнæ æхсæнадон æдасдзинады кæнæ тæрхондоны равзæрсты интересты бахъахъхъæныны закъонæй кæнæ закъонæй сфидаргонд фæткæй нымад у паддзахадон сусæгдзинадыл. 
3. Официалон фыстыты уæвæг информаци, кæцы баст у адæймаджы æнæниздзинадимæ, финанстимæ кæнæ æндæр хисæрмагонд фарстæтимæ, макæмæн хъуамæ уа зындгонд ацы адæймагæн æнæ йæхи разыдзинадæй, æрмæст закъонæй æркастгонд цауæй дарддæр, кæд æнæмæнгхъæугæ уыдзæн паддзахадон кæнæ æхсæнадон æдасдзинады ифтонгадæн, æхсæнадон интересты, æнæниздзинады кæнæ æндæрты барты бахъахъхъæнынæн.
4. Алкæмæндæр дæр гарантигонд у паддзахадон, автономон республикæйы кæнæ бынæттон хæдуагдæттæг органæй æнæзакъононæй райсгæ зиан æххæстæй фыст æрцæудзæн тæрхондоны фæткæй æмбæлон паддзахадон, автономон республикæйы кæнæ бынæттон хæдуагдæттæны фæрæзтæй.
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 

Статья  19. Исбонады барад 
1. Исбонады æмæ бындарады барад нымадгонд æмæ ифтонггонд у.  
2. Æхсæнадон интересты тыххæй уагъд цæуы ацы барады арæнæвæрд закъонæй бæрæггонд цауты æмæ уынаффæйы рахастæй.  
3. Æнæмæнгхъæугæ æхсæнадон хъæугæдзинæдтæн исбонады байсын уагъд цæуы закъонæй комкоммæ æркастгонд цауты, тæрхондоны скъуыддзагæй кæнæ органон закъонæй уынаффæ æнæаргъæвгæ æнæмæнгхъæугæйы рæстæджы, рагацау, æххæст æмæ тæрхоны фиддонæй. Фиддон сæрибар цæуы алыхуыз налогтæй. 
4. Хъæууон-хæдзарадон нысаниуæгады зæххытæ, куыд сæрмагонд нысаниуæджы ресурс, гæнæн ис æмæ уа æрмæст паддзахады, хæдуагдæттæджы иуæджы, Гуырдзыстоны æмбæстаджы кæнæ Гуырдзыстоны æмбæстæгты иугонды исбонады. Рацухгонд цаутæ гæнæн ис бæлвырдгонд æрцæуой органон закъонæй, кæцы райсдзæн Парламенты æххæст сконды иуылкъаддæр дыууæ æртыккæгæмхайы фылдæрадæй. # # # 

Статья  20. Сфæлдыстады сæрибардзинад, культурон бындарад  
1. Сфæлдыстады сæрибардзинад ифтонггонд цæуы. Интеллектуалон исбонады барад хъахъхъæд у.  
2. Сфæлдыстады процессы хитъыссын, сфæлдыстады сферæйы цензурæ æнæруадзгæ у.  
3. Сфæлдыстадон уацмысты рапарахат кæнын тобæгонд цæуы æрмæст тæрхондоны аскъуыддзагæй, кæд уыцы уацмысты рапарахаткæнынад æгад кæны æндæрты барты.   
4. Алкæмæндæр ис бар ауда культурон бындарады хъахъхъæдыл. Культурон бындарад хъахъхъæд цæуы закъонæй. # 

Статья 21. Æмбырды сæрибардзинад 
1. Алкæмæн, уыцы гоймæгты йеддæмæ, кæцытæ не сты хъахъхъæнынады тыхты кæнæ æхсæнадон æдасдзинады хъахъхъæдыл дзуаппдæттæг органы сконды, ис развæлгъау барлæвæрды æдде æргомæй æмæ æнæхотыхæй æмбырды бар.  
2. Закъонмæ гæсгæ гæнæн ис бахъæуа хицауады развæлгъау  фæдзæхсты æнæмæнгдзинад, кæд æмбырд адæмы кæнæ транспорты змæлæн бынаты уагъд цæуы.  
3. Хицауадæн йæ бон у æмбырды æруромын æрмæст уыцы цауы, кæд уый закъоны ныхмдзинады ахаст райста. # # # # # 

Статья  22. Иукæнынады сæрибардзинад 
1. Иукæнынады сæрибардзинад ифтонггонд у.  
2. Иукæнынады ликвидаци гæнæн ис æрмæст ацы иугонды кæнæ тæрхондоны  аскъуыддзагæй, закъонæй бæрæггонд цауты æмæ сфидаргонд æгъдауæй.   # # # # # # 

Статья 23. Политикон партиты сæрибардзинад  
1. Гуырдзыстоны æмбæстæгтæн бар ис органон закъонмæ гæсгæ скæной политикон парти æмæ хайад райсой йæ архайддзинады.  
2. Гоймагæн, кæцы райдайдзæн кусын хъахъхъæнынады тыхты кæнæ паддзахадон кæнæ æхсæнадон æдасдзинады хъахъхъæдыл дзуаппдæттæг органы сконды, тæрхонгæнæгæй, уымæн урæд цæуы партийы уæнгдзинад.   
3. Æнæруадзгæ у ахæм политикон партийы скæнын æмæ архайддзинад, кæцыйы нысан у Гуырдзыстоны Конституцион арæзтады ныппырх кæнын кæнæ тыфæлгъуыдæй фæивын, бæстæйы хæдбардзинады халын, территорион æнæхъæндзинады халын кæнæ кæцы кæны хæсты æмæ тыхмидзинады пропагандæйы, карз кæны национ, этникон религион кæнæ социалон хъаугъа. Æнæруадзинаг у политикон партийы скæнын территорион нысанæй. 

4. Политикон партийы тобæ кæнын гæнæн ис æрмæст Конституцион тæрхондоны уынаффæйæ, органон закъонæй бæрæггонд цауты æмæ сфидаргонд æгъдауæй.#

Статья   24. Æвзарæны барад
1. Гуырдзыстоны алы æмбæстагæн 18 азы карæй ис референдумы, паддзахадон, автономон республикæйы æмæ бынæттон хæдуагдæттæджы органты æвзæрстыты хайад райсыны бар. Ифтонггонд цæуы æвзарæджы фæндоны сæрибар ахадынад. 
2. Æвзæрстыты æмæ референдумы хайадисыны бар нæй æмбæстагæн, кæцы тæрхондоны аскъуыддзагæй уæлдай карз фыдракæнды тыххæй уæвы тæрхондоны уагдоны кæнæ тæрхондоны аскъуыддзагæй зындгонд у æвварс рахæцыны фæдыл æмæ ис æмбæлон стационарон  медицинон уагдоны. # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  25. Хицауадон бæрнон бынат æрцахсыны бар   
1. Гуырдзыстоны алы æмбæстагæн ис бар æрцахса цахæмфæнды хицауадон куыстбынат, кæд уый ифтонг кæны закъонæй сфидаргонд домæнты. Хицауадон куысты уавæртæ бæрæгонд сты закъонæй.   
2. Гуырдзыстоны президенты, премьер-министры, кæнæ парламенты сæрдары гæсад  нæй гæнæн уа Гуырдзыстоны æмбæстаг, кæцы уыцы рæстæджы у æндæр паддзахады æмбæстаг.   #

Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 26. Куысты сæрибардзинад, профессионалон цæдисты сæрибардзинад, куыстурæды бар æмæ амалиуæгады сæрибардзинад  
1. Куысты сæрибардзинад ифтонггонд у. Алкæмæн ис куысты сæрибар равзæрсты бар. Бар куысты æдасон  уавæртыл æмæ æндæр куысты бартæ хъахъхъæд сты органон закъонæй.   
2. Алкæмæн бар ис органон закъонмæ гæсгæ профессионалон цæдисы саразын æмæ уым иугонды бар.   
3. Куыстурæды бар нымадгонд у. Ацы бары æххæст кæныны уавæртæ æмæ фæтк бæрæггонд цæуы органон закъонæй.  
4. Амалиуæгады сæрибардзинад ифтонггонд у. Тобæгонд у монополион куыстдзинад, закъонæй уагъд цауты йеддæмæ. Фæлхасгæнджыты бартæ хъахъхъæд сты закъонæй.   # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 27. Ахуырады барад æмæ академион сæрибардзинад  
1. Алкæмæн ис ахуырады райсыны æмæ йæ формæйы разæрсты бар. 
2. Скъолæагъоммæ хъомылад æмæ ахуырад ифтонггонд у закъонæй сфидаргонд æгъдаумæ гæсгæ. Райдиан æмæ базæйы ахуырад æлкæмæн æнæмæнгхъæугæ у. Иумæйаг ахуырады закъонæй сфидаргонд æгъдаумæ гæсгæ æххæстæй финанс кæны паддзахад. Æмбæстæгтæн бар ис закъонæй сфидаргонд æгъдаумæ гæсгæ паддзахады сфинансгондæй райса профессионалон æмæ уæлдæр ахуырад. 
3. Академион сæрибардзинад æмæ уæлдæр ахуырадон уагдæтты автономи ифтонггонд у. # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 28. Æнæниздзинады хъахъхъæныны барад  
1. Æмбæстаджы бар æнцонвадат æмæ хæрзхъæд æнæниздзинады хъахъхъæныны лæггæдты райсын ифонггонд у закъонæй.   
2. Паддзахад контроль кæны æнæниздзинады хъахъхъæныны алкæцы уагдоны æмæ медицинон лæггæдты хæрзхъæддзинады, регулир кæны фармацевтикон кондады æмæ фармцевтикон препаратты æрзылды.   # # # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 29. Алфæмбылайы хъахъхъæныны барад
1. Алкæмæн ис бар цæра æнæниздзинадæн æдас алфæмбылайы, пайда кæна æрдзон æмæ æхсæнадон тыгъдадæй. Алкæмæн ис бар рæстæгыл райса æххæст информаци алфæмбылайы уавæры тыххæй. Алкæмæн ис бар ауда алфæмбылайы  хъахъхъæныныл. Алфæмбылай хъахъæды фарстæты тыххæй уынаффæ райсыны хайадисыны бар ифтонггонд у закъонæй.     
2. Нырыккон æмæ фидæн фæлтæры интерестæм гæсгæйæ алфæмбылайы хъахъхъæнын æмæ æрдзон ресурстæй рационалон пайдакæнынад ифтонггонд у закъонæй. # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 30. Æмкъайады барад, мадæлты æмæ сабиты бартæ  
1. Æмкъайад, куыд сылгоймаджы æмæ нæлгоймаджы цæдис бинонты скæныны нысанæй, æнцой кæны  æмкъæйтты барты æмбар æмæ фæндондзинадыл.
2. Мадæлты æмæ сабиты бартæ хъахъхъæд у закъонæй.  # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 31. Процессон бартæ  
1. Алы адæймагæн ис бар йæ барты бахъахъхъæнынæн фехъусын кæна тæрхондонæн. Хъуыддаджы рæстдзинадон æмæ рæстæгыл равзарыны бар ифтонггонд у.   
2. Алы гоймаг хъуамæ тæрхонгонд æрцæуа æрмæст уыцы тæрхондоны, кæцыйы юрисдикцийы дæлбар у уый хъуыддаг.  
3. Хъахъхъæныны бар гарантигонд у. Алкæмæн ис бар тæрхондоны бахъахъхъæна йæ бартæ йæхæдæг кæнæ адвокаты æххуысæй, афтæ-ма закъонæй бæрæггонд цауты – бæрноны æххуысæй. Адвокаты барты æнæкъуылымпыйæ æххæст кæнын æмæ адвокатты хæдорганизацигонды бар гарантигонд у закъонæй.   
4. Зылынмæ лæвæрдæн бар ис æрдома йе ‘вдисæнмæ фæсидын æмæ ахæм уавæрты æрфæрсын, цахæм ис зылынмæ лæвæрды æвдисæнтæн. 
5. Адæймаг æнæаххосджыныл нымад цæуы, цалынмæ йæ зылынджындзинад не сбæлвырд уыдзæнис закъонæй фидаргонд фæткæй, закъонон тыхы бацæугæ тæрхондоны фæзылынгæнæн скъуыддзагæй.    
6. Ничи у хæсджын бæлвырд кæна йæхи æнæаххосджындзинад. Зылын кæныны хæс хауы зылынгæнæгмæ.
7. Тæрхондоны скъуыддзаг зылынмæ лæвæрды хуызæй гоймаджы дзуаппмæ раттыны тыххæй хъуамæ æнцой кæна документацигонд гæххæттыл, фæлæ зылынгæнæн скъуыддзаг та – æнæсайгæ бæлвырдгæнæнтыл.  Алыхуыз гуырысхо, кæцы нæ уыдзæн бæлвырдгонд закъонæй сфидаргонд фæткæй, хъуамæ аскъуыддзаг уа зылынмæ лæвæрды пайдайæн.    
8. Никæмæн ратдзысты дыккаг хатт скъуыддзаг иу фыдракæндæн.  
9. Ничи ратдзæн дзуапп уыцы архайдæн, кæцыйы сарæзты рæстæджы уый барадхæлдыл нымад нæ цыд. Закъоны, кæд уый нæ рог кæны кæнæ нæ ивы бæрндзинады, фæстæмæ тых ын нæй.
10. Закъоны фехалынæй райсгæ бæлвырдгæнæнтæн юридикон тых нæй.  
11. Ничи у хæсджын радта  йæхи кæнæ уыцы æввахс хиуæтты ныхмæ æвдисæндзырд, кæцыты къорд бæрæггонд цæуы закъонæй. # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  32. Гуырдзыстоны æмбæстагад 
1. Гуырдзыстон æххуыс кæны йе ‘мбæстæгтæн æнæвзаргæйæ йæ бынатыуæвды.    
2. Гуырдзыстоны æмбæстагад ист цæуы райгуырдæй кæнæ натурализацийæ. Гуырдзыстоны æмбæстагады райсын æмæ сафыны фæтк, æндæр паддзахады æмбæстагæн Гуырдзыстоны æмбæстагады раттыны уавæртæ æмæ æгъдау æмæ Гуырдзыстоны æмбæстагы ‘рдыгæй æндæр паддзахады æмбæстагады райсты уавæртæ бæрæггонд у органон закъонæй. 
3. Æмбæстагады байсын æнæруадзгæ у. 

4. Гуырдзыстонæй Гуырдзыстоны æмбæстагы атæрын æнæруадзгæ у.  
5. Гуырдзыстоны æмбæстагы æндæр паддзахадмæ адæттын æнæруадзгæ у, æхсæнадон бадзырды цауты йеддæмæ. Скъуыддзаг æмбæстагы адæттыны тыххæй гæнæн ис бахъаст кæнын тæрхондонмæ.   # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  33. Фæсарæйнæгты æмæ æмбæстагады æнæуæвæг гоймæгты бартæ 

1. Гуырдзыстоны цæрæг æндæр паддзахады æмбæстæгтæн æмæ æмбæстагады æнæуæвæг гоймæгтæн Гуырдзыстоны æмбæстагы æмбар бартæ æмæ хæсдзинæдтæ ис, Конституцийæ æмæ закъонæй æркастгонд рацухгонды йеддæмæ.   
2. Паддзахад æххæстбарджын у закъонæй сфидар кæна æндæр паддзахады æмбæстæгты æмæ æмбæстагады æнæуæвæг гоймæгты политикон куыстдзинады арæнæвæрд.   
3. Æхсæнадæмон барады æппæтонæн нымадгонд нормæтæм гæсгæйæ, закъонæй сфидаргонд фæткæй Гуырдзыстон балæууæндон дæтты æндæр паддзахады æмбæстæгтæн æмæ æмбæстагады æнæуæвæг гоймæгтæн. 

4. Æнæруадзгæ у æхсæнадæмон барады æппæтонæн нымадгонд принципты æмæ нормæты ныхмæ гоймаджы Гуырдзыстонæй арвитын кæнæ экстрадаци. # # # # # # # # # # # # 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 34. Адæймаджы сæйраг барты ифтонгады иумæйаг принциптæ 

1. Конституцийы амындгонд адæймаджы сæйраг бартæ, сæ мидисмæ гæсгæ, парахат кæнынц юридикон гоймæгтыл дæр.  
2. Адæймаджы сæйраг барты æххæст кæнынæй ма хъуамæ фехала æндæрты бартæ.  
3. Адæймаджы сæйраг бары арæнæвæрд хъуамæ æмбæлгæ уа уыцы легитимон нысаны нысаниуæгæн, кæцыйы сæххæст кæнынæн уый уæвы.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  35. Гуырдзыстоны адæмон хъахъхъæнæг  
1. Гуырдзыстоны территорийыл адæймаджы барты хъахъхъæнынмæ йæ хъус дары Гуырдзыстоны адæмон хъахъхъæнæг, кæцыйы 6 азы æмгъуыдæй æххæст сконды иуылкъаддæр æртæ фæндзæмхайы фылдæрæй æвзары Парламент. Адæмон хъахъхъæнæгæй иу адæмаг фæд-фæдыл дыууæ хатты сæвзарын æнæруадзгæ у.   
2. Адæмон хъахъхъæнæджы куысты хъыг дарын æфхæрд цæуы закъонæй.  
3. Адæмон хъахъхъæнæджы æрцахсын кæнæ ахæстоны бакæнын, йæ цæрæнуаты æмæ кусæн бынаты, машинæйы кæнæ йæхи басгарын гæнæн ис æрмæст Парламенты разыдзинадæй. Рацухгонд у фыдракæнды цауыл баййафын, кæцы æвæстиатæй хъуамæ фехъусынчындæуа Парламентæн. Кæд Парламент нæ ратдзæн разыдзинад, адæмон хъахъхъæнæг хъуамæ æвæстиатæй ссæрибар уа.  
4. Адæмон хъахъхъæнæджы барлæвæрдтæ бæрæггонд у органон закъонæй.   
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Сæр æртыккаг. Гуырдзыстоны Парламент 
Статья 36. Парламенты статус æмæ барлæвæрдтæ  
1. Гуырдзыстоны Парламент у бæстæйы сæйраг бæрнонадон орган, кæцы æххæст кæны закъондæттæн хицауады, сбæрæг кæндзæн бæстæйы мидæгон æмæ æддагон политикæйы сæйраг æрдæмадты, Конституцийæ сфидаргонд фæлгæтты контроль кæны хицауады куысты æмæ æххæст кæны æндæр барлæвæрдттæ. 

2. Парламенты куысты фæтк бæрæггонд цæуы парламенты регламентæй, кæцы Парламенты уæнг, къамитеты кæнæ Парламентон фракцийы инциативы бындурыл æххæст сконды фылдæртæй райсы Парламент. Регламентæн ис закъоны тых æмæ ууыл йæ къух фыссы æмæ йæ парахат кæны Парламенты сæрдар.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 37. Парламенты æвзæрстытæ
1.  Гуырдзыстоны æнæхъæн территорийыл Гуырдзыстоны юрисдикцийы æххæстæй сног кæныны фæстæ парламенты сконды уыдзæн дыууæ палатæ: республикæйы совет æмæ сенат. Республикæйы совет конд уыдзæн пропорцион æгъдауæй æвзæрст уæнгтæй. Сенат конд уыдзæн Абхазийы автономон республикæйы, Ачъарайы автономон республикæйы æмæ Гуырдзыстоны æндæр территорион иуæгты æвзæрст уæнгтæ æмæ Гуырдзыстоны президенты ‘рдыгæй снысангонд 5 уæнгæй. Палататы сконд, барлæвæрдты æмæ æвзæрсты æгъдау бæрæг кæны органон закъон. 
2. Ацы статьяйы фыццаг пунктмæ гæсгæйæ бадзырды саразыны агъоммæ Парламент конд у æппæтон, сæрибар, æмбар æмæ комкоммæ æвзарæн барады бындурыл сусæг халæппæрстæй 4 азы æмгъуыдæй иугонд бирæмандатон æвзарæн облæсты пропорцион системæйæ æвзæрст 150 парламенты уæнгæй.  
3. Парламенты радон æвзæрстытæ уагъд цæуы Парламенты барлæвæрды æмгъуыды фæуды къæлиндарон азы октябры мæйы фæстаг сабаты. Парламенты рарвитыны цауы æвзæрстытæ уагъд цæуы Парламенты арвыстæй иуылраздæр 45-æм æмæ иуылфæстæдæр 60-æм боны. Кæд æвзæрстыты датæ æмдзыд у сæрмагонд кæнæ хæстон ситуациимæ, уæд æвзæрстытæ уагъд цæуы ацы ситуацийы аивдæй иуылраздæр 45-æм æмæ иуылфæстæдæр 60-æм боны.
4. Парламенты уæнгæй гæнæн ис æвзæрст æрцæуа æвзарæн бары уæвæг Гуырдзыстоны æмбæстаг 25 азы карæй, кæцы Гуырдзыстоны цардис 10 азы уæддæр. Парламенты уæнгæй нæй гæнæн æвзæрст æрцæуа уыцы гоймаг, кæцы тæрхондоны скъуыддзагæй у сæрибардзинадæй цухгонд.  

5. Парламенты æвзæрстыты хайадисыны бар ис закъонæй сфидаргонд фæткæй регистрацигонд политикон партийæн, кæцыйæн ис йæхи бавдыстæй æвзæрст парламенты уæнг æвзæрстыты снысан кæныны рæстæгмæ кæнæ кæцыйы фарсхæцынад  органон закъонæй сфидаргонд фæткæй бæлвырдгонд у иуылкъаддæр 25000 æвзарæджы къухфыстæй. 
6. Парламенты уæнгты мандаттæ адих уыдзысты уыцы политикон партитыл, кæцытæ æвзæрстыты хайадисæг æвзарджыты æцæг хъæлæсты 5 проценты уæддæр райстой. Политикон партийы ‘рдыгæй райсгæ мандатты нымæц сбæлвырд кæнынæн уый ‘рдыгæй райсгæ хъæлæсты нымæц хатгонд цæуы 150-ыл æмæ дих кæны æппæт уыцы  политикон партийы ‘рдыгæй  райсгæ хъæлæсты суммæйыл, кæцытæ æвзæрстыты хайадисæг æвзарджыты æцæг хъæлæсты 5 проценты уæддæр райстой. Райст нымæцы æнæхъæн хай у политикон партийы ‘рдыгæй райсгæ мандатты нымæц. Кæд политикон партиты ‘рдыгæй райсгæ мандатты нымæцы суммæ 150-йæ къаддæр у, æнæадихгонд мандатты фæд-фæдыл  райсдзысты хуыздæр фæстиуæгы уæвæг политикон партитæ.   
7. Парламенты æвзæрсты фæтк бæрæггонд цæуы органон закъонæй  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  38. Парламенты фыццаг рабадт æмæ барлæвæрдты æрурæд
Ногæвзæрст Парламенты фыццаг рабадт уагъд цæуы Парламенты æвзæрстыты фæстиуджыты официалон расидынæй иуылфæстæдæр 10-æм боны. Фыццаг рабадты снысан кæны Гуырдзыстоны президент. Парламентæн фыццаг рабадтыл барлæвæрд ис райдайа кусын, кæд рабадты уыдзысты Парламенты æххæст сконды фылдæрад. Парламент æххæст барлæвæрд исы Парламенты уæнгты дыууæ æртыккæгæмхайы барлæвæрдты зонæнты моментæй. Ацы моментæй барлæвæрд урæд цæуы раззаг æрхуынды Парламентæн.
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  39. Гуырдзыстоны Парламенты уæнг  
1. Гуырдзыстоны Парламенты уæнг у æххæстæй  Гуырдзыстоны минæвар, пайда кæны сæрибар мандатæй æмæ йæ акæнын æфсадмæ æнæуадзгæ у.
2. Парламенты уæнджы æрцахсын кæнæ ахæстоны бакæнын, йæ цæрæн кæнæ кусæн бынаты, машинæйы кæнæ йæхи басгарын гæнæн ис æрмæст Парламенты развæлгъау разыйæ. Рацухгонд у фыдракæнды цауыл баййафын, кæцы æвæстиатæй хъуамæ фехъусынчындæуа Парламентæн. Кæд Парламент 48 сахаты дæргъы нæ ратдзæн разыдзинад, Парламенты ахст уæнг æвæстиатæй хъуамæ сæрибаргонд æрцæуа. 

3. Парламенты уæнгæн бар ис æвдисæндзырд ма радта уыцы факты тыххæй, кæцыйы уымæн бахæс кодтой, куыд Парламенты уæнг. Æнæруадзгæ у ацы фарстæйы тыххæй фыст æрмæджы хъоды кæнын кæнæ сисын. Ацы бар Парламенты уæнгæн хъахъæд цæуы йæ барлæвæрды æрурæды фæстæ дæр. Парламенты уæнг барадон дзуаппдæттынады хæсджын нæу йæ хæсдзинады æххæстгæнгæйæ Парламенты кæнæ Парламенты æдде загъдгонд цæстæнгасты тыххæй. Ифтонггонд у Парламенты уæнджы барлæвæрдты æнæкъуылымпыйæ æххæст кæныны уавæртæ. Парламенты уæнг исы закъондæттæн актæй сфидаргонд мызды. Парламенты уæнджы фидиуæны бындурыл аккаг паддзахадон органтæ ифтонг кæнынц уымæн йе ‘дасдзинады. Парламенты уæнджы барлæвæрдты æххæсткæнынæн цæлхдуртæ æвæрын æфхæрд цæуы закъонæй.
4. Парламенты уæнгæн бар нæй куса исты бынаты хицауадон куыстуаты кæнæ кæна амалиуæгадон куыст. Парламенты уæнг гæнæн ис æххæст кæна æхсæнадон куыст. Парламенты уæнг гæнæн ис æххæст кæна зонадон, педагогон кæнæ аивадон куыст, кæд ацы куыст нæ нысан кæны административон функциты æххæст кæныны. Иумæнæбадындзинады цаутæ бæрæг кæны парламенты регламент.  
5. Парламенты уæнджы барлæвæрдты зонæнты кæнæ æмгъуыдæй раздæр æруромыны фарст скъуыддзаг кæны Парламент. Парламенты ацы скъуыддзаг гæнæн ис хъæстмæ бадæттын Конституцион тæрхондонмæ. Парламенты уæнгæн барлæвæрд æмгъуыдæй раздæр урæд цæуы, кæд уый:  
а) Парламентмæ бадæтдзæн хисæрмагонд курдиат барлæвæрдты фескъуыды тыххæй; 

б) Ахсы статусимæ иумæнæбадындзинады куыстуат кæнæ æххæст кæны иумæ​нæбадындзинады куыст;

в) Радон сессийы дæргъы æнæхатыргæнæн аххосагæй нæ уыдис радон рабадтыл æмбисæй фылдæр рæстæджы;  
г) Закъонон тыхы бацæугæ тæрхондоны скъуыддзагæй нымад у зылыныл;  
д) Тæрхондоны скъуыддзагæй нымад у фарсхæцыны райстæй æмæ конд æрцыд æмбæлон стационарон медицинон уагдоны, тæрхондон æй банымадта æбæрæг сæфтыл кæнæ йæ расидтис мардыл;  
е) Фæзиан;  
ж) Фесафдзæн Гуырдзыстоны æмбæстагады;  
з) Дæлбариуæг кæны барлæвæрдты фескъуыдæн Конституцион тæрхондоны аскъуыддзагæй.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  40. Гуырдзыстоны Парламенты сæрдар æмæ сæрдары хæдивæг  
1. Парламент йæхи баррлæвæрдты æмгъуыдмæ регламентæй сфидаргонд фæткæй сусæг халæппæрстæй æххæст сконды фылдæртимæ æвзары Гуырдзыстоны Парламенты сæрдары. Парламенты сæрдар разамынд кæны Парламенты куыстæн, ифтонг кæны хъуыдыйы сæрабарæй равдисыны, къух фыссы Парламенты ‘рдыгæй райсгæ акттыл, æххæст кæны регламентæй бæрæггонд æндæр барлæвæрдты. Парламенты сæрдар регламентæй сфидаргонд фæткæй æххæст кæны æппæт административон функцитæ Парламенты галуаны. 
2. Парламент йæхи барлæвæрдты æмгъуыдæй регламентæй сфидаргонд фæткæй æххæст сконды фылдæртимæ æвзары Парламенты сæрдары фыццаг хæдивæг æмæ хæдивæгты.

Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

   Статья  41. Парламенты бюро, къамитеттæ æмæ фракцитæ  
1. Парламенты куысты организаци кæнынæн арæзт цæуы Парламенты бюро, кæцыйы сконды уыдзысты Парламенты сæрдар, сæрдары хæдивæгтæ, Парламенты къамитетты æмæ Парламентон фракциты сæрдартæ. 
2. Закъондæттæн фарстæты развæлгъау бацæттæ кæныны, уынаффæты æххæсткæныны къухарæзты, Парламенты ‘рдыгæй хицауады æмæ Парламенты раз хыгъдлæвæрд æндæр органты куысты контролы нысанæй Парламенты арæзт цæуы къамитеттæ.   
3. Парламенты уæнгтæ гæнæн ис баиу уой Парламентон фракцимæ регламентæй сфидаргонд фæткæй. Фракцийы уæнгты нымæц ма хъуамæ уа авдæй къаддæр. Иу политикон партийы бавдисынæй æвзæрст Парламенты уæнгтæн бар нæй саразой иуæй фылдæр фракци. Фракцийы саразыны æмæ куыстдзинады фæтк, йæ бартæ бæрæггонд цæуы Парламенты регламентæй. 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 42. Парламенты фæдагурæг æмæ æндæр рæстæгмæ къамистæ  
1. Регламентæй рагацау æркастгонд цауты, афтæ-ма Парламенты уæнгты иуылкъаддæр иу фæндзæмхайы инициативæй Парламенты арæзт цæуы фæдагурæг æмæ æндæр рæстæгмæ къамистæ.  
2. Рæстæгмæ къамисы саразыны тыххæй уынаффæйы исы Парламент регламентæй сфидаргонд фæткæй. Уынаффæ рæстæгмæ фæдагурæг къамисы саразыны фæдыл райсдзæн Парламенты æххæст сконды иу æртыккæгæмхайы фарсрахæцынæй. Рæстæгмæ къамисы Парламентон фракцитæ бавдыст хъуамæ уой фæйнæ уæнгæй уæддæр. Рæстæгмæ къамисы опозицийы минæварад ма хъуамæ уа къамисы уæнгты иумæйаг нымæцы æмбисæй къаддæр.        
3. Фæдагурæг къамисы домынадæй рабадтыл йæ уæвынад, афтæ-ма фарстæйы раиртасынæн æнæмæнгхъæугæ документы æмæ информацийы бавдисын æнæмæнгхъæугæ у.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 43. Парламенты уæнджы фарст æмæ интерпелаци   
1. Парламенты уæнгæн барлæвæрд ис фарст бадæтта хицауадмæ, Парламенты раз хæсджын æндæр органмæ, хицауады уæнгмæ, алы æмвæзады территорион иуæджы хицауады органмæ, паддзахадон уагдонмæ. Парламенты уæнгæн фарстæйыл рæстæгон æмæ æххæст дзуапп радтын æнæмæнгхъæугæ у. 

2. Парламентон фракци, парламенты уæнгты иуылкъаддæр авдлæгон къордæн бар ис интерпелацийы æгъдауæй фарст бадæтта хицауадмæ,  Парламенты раз хæсджын æндæр органмæ, хицауады уæнгмæ, кæцы хæсджын у дзуапп радта æрывæрд фарстæйæн Парламенты рабадтыл. Дзуапп гæнæн ис суа Парламенты дискуссийы темæ.  

3. Парламенты раз хæсджынгонд æндæр органы, хицауады уæнджы, кæцы хæсджын у дзуапп радта æрывæрд фарстæн Парламенты рабадтыл. Дзуапп гæнæн ис суа Парламенты дискуссийы темæ.  

Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  44. Парламенты сесси æмæ рабадт  
1. Парламент йæхи барадæй æмбырд кæны радон сиссийыл афæдзы мидæг дыууæ хатт. Фæззыгон сесси байгом вæййы сентябры мæйы фыццаг æртыццæджы æмæ æхгæд æрцæуы декабры мæйы æртыккаг майрæмбоны, фæлæ уалдзыгон сесси байгом вæййы февралы мæйы фыццаг дыццæджы æмæ æхгæд цæуы июны мæйы фæстаг майрæмбоны.  
2. Гуырдзыстоны президент Парламенты сæрдары, Парламенты уæнгты иуылкъаддæр иу цыппæрæмхайы кæнæ хицауады домынадæй Парламенты сесситы ‘хсæн периоды сайы æнæрадон сессийы, фæлæ радон сессийы цæугæйæ – æнæрадон рабадты. Кæд фыстæй домынады бавдыстæй 48 сахаты дæргъы æрхуынды акт лæвæрд не ‘рцыд, уæд  Парламент йæхи регламентмæ гæсгæйæ æмбырд кæны уый фæстæ 48 сахаты дæргъы. Парламенты æнæрадон рабадт уагъд цæуы æрмæст инициаторы ‘рдыгæй бæрæггонд боны фæткæй æмæ æхгæд цæуы куыддæр фæуа афтæ.   
3. Гуырдзыстоны президенты ‘рдыгæй специалон кæнæ хæстон ситуацийы расидты рæстæджы Парламент æмбырд кæны специалон сессийыл. Специалон сесси даргъ кæны ацы ситуацийы аивдмæ. 
4. Парламенты рабадтытæ æргом сты. Парламент уым уæвджыты фылдæртæй, æрмæст иуылкъаддæр æххæст сконды иу æртыккæгæмхайы, исы уынаффæйы хицæнгонд фарстæты æвзаргæйæ рабадты кæнæ рабадты иу хайы æхгæдæй расидыны тыххæй. Уынаффæ рабадты кæнæ йæ иу хайы æхгæды тыххæй æркастгонд уыдзæн æмæ райсдзæн æхгæд æгъдауæй. Парламенты гом рабадты акт æргом у.   
5. Парламенты рабадтыл халæппæрст у гом кæнæ сусæг. Халæппæрст гом у, Конституцийæ кæнæ закъонæй æркастгонд цауы йеддæмæ.     
6. Хицауады уæнг, Парламенты раз хыгълæвæрдхæсджын гæсады гоймаг, Парламенты раз хыгълæвæрдхæсджын органы къухдариуæггæнæг хæсджын у, фæлæ домынады цауы – хæсджын у уæвын Парламенты, уый къамитеты æмæ къамисы рабадтыл, дзуапп радта рабадтыл æрывæрд фарстытæн æмæ бавдиса йæ арæзт хъуыддæгты хыгъдлæвæрд. Ахæм гæсады гоймаджы домынадмæ хъуамæ байхъуса Парламент, къамитет кæнæ къамис.
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 

Статья  45. Закъондæттынад æмæ уынаффæты райсыны фæтк 

1. Закъондæттæн инициативы бар ис: хицауадæн, Парламенты уæнгæн, Парламентон фракцийæн, Абхазийы æмæ Ачъарайы автономон респуликæты уæлдæр минæварады органтæн, иуылкъаддæр 25000 æвзарæгæн. Хицауады ‘рдыгæй бавдыст закъонпроекты йæхи æрдомынадæй Парламент æркæсдзæн æнæрадон.
2. Закъон райстыл нымад цæуы, кæд йæ фарс рахæцдзæн уым уæвæг фылдæрад, фæлæ иуылкъаддæр Парламенты æххæст сконды иу æртыккæгæмхай, кæд Конституцийæ нæу бæрæггонд закъоны райсыны æндæр фæтк. Органон закъон райстыл нымад цæуы, кæд уый фарс рахæцдзæн Парламенты æххæст сконды фылдæрад, æмæ кæд Конституцийæ нæу бæрæггонд органон закъоны райсыны æндæр фæтк.
3. Парламенты æндæр уынаффæ райстыл нымад цæуы, кæд йæ фарс рахæцдзæн уым уæвджыты фылдæрад, фæлæ иуылкъаддæр Парламенты æххæст сконды иу æртыккæгæмхай, кæд Конституцийæ кæнæ закъонæй нæу бæрæггонд уынаффæйы райсыны æндæр фæтк. Уынаффæйы Конституцион разыдзинады сфидар кæныны тыххæй райстыл нымад цæуы, кæд уый фарс рахæцдзæн Парламенты æххæст сконды иуылкъаддæр æртæ фæндзæмхай.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 

Статья 46. Закъоны къухфыст æмæ рапарахат кæнын  
1. Парламенты ‘рдыгæй райстгонд закъон 10 боны æмгъуыдмæ лæвæрд æрцæудзæн Гуырдзыстоны президентмæ.  
2. Гуырдзыстоны президент 3 къуырийы æмгъуыдмæ къух æрфыссы æмæ рапарахат кæны закъоны кæнæ йæ мотивацигонд фиппаинæгтимæ раздахы Парламентæн.  
3. Кæд Гуырдзыстоны президент раздахдзæн закъоны, Парламент халæппæрст уадзы Гуырдзыстоны президенты фиппаинæгты фæдыл. Фиппаинæгты райстæн фаг у хъæлæсты уыцы  нымæц, кæцы ацы хуыз закъоны фыццагхатт райстæн уыди сфидаргонд. Кæд фиппаинæгтæ райстгонд у, закъоны фæстаг редакци 5 боны æмгъуыдмæ лæвæрд æрцæудзæн Гуырдзыстоны президентмæ, кæцы 5 боны æмгъуыдмæ къух æрфыссы æмæ йæ рапарахат кæны.
4. Кæд Парламент нæ райста Гуырдзыстоны президенты фиппаинæгтæ, уæд халæппæрст уагъд цæуы закъоны фыццаграйсты редакцийæн. Органон закъон кæнæ закъон райстыл банымад æрцæудзæн, кæд йæ фарс рахæцдзæн Парламенты æххæст сконды фылдæрад, Конституцийы 19-æм статьяйы 4-æм пункты æркастгонд органон закъоны йеддæмæ, кæцы райстыл нымад æрцæудзæн, кæд уый фарс рахæцдзæн Парламенты æххæст сконды иуылкъаддæр дыууæ æртыккæгæмхай.  Конституцион закъон райстыл нымад æрцæудзæн, кæд уымæн йæ фарс рахæцдзæн Парламенты æххæст сконды иуылкъаддæр æртæ цыппæрæмхай. Закъон 3 боны æмгъуыдмæ лæвæрд æрцæудзæн Гуырдзыстоны президентмæ, кæцы 5 боны æмгъуыдмæ къух æрфыссы æмæ йæ рапарахат кæны.  
5. Конституцийы ивддзинæдты бахæссыны фæдыл Конституцион закъонмæ, кæцыйы Парламент райста æххæст сконды иуылкъаддæр дыууæ æртыккæгæмхайы фылдæрадæй, Гуырдзыстоны президент къух æрфыссы æмæ йæ рапарахат кæны 5 боны æмгъуыдмæ, Парламентæн фиппаинæгтимæ раздахыны барады æдде. 
6. Кæд Гуырдзыстоны президент ацы статяйы 2-æм пунктæй сфидаргонд æмгъуыдмæ нæ рапарахат кодта закъон æмæ нæдæр мотивацигонд фиппаинæгтимæ раздæхта Парламентæн кæнæ ацы статьяйы 3-аг, 4-æм кæнæ 5-æм пунктæй сфидаргонд æмгъуыдмæ нæ рапарахат кодта закъон, уæд уымæн йе мгъуыды фæудæй 5 боны æмгъуыдмæ къух æрфыссы æмæ йæ рапарахат кæны Парламенты сæрдар.   
7. Закъон йæ тыхы бацæуы официалон органы йæ рапарахатæй 15-æм боны, кæд уыцы закъонæй æндæр æмгъуыд нæй сфидаргонд.  

   Статья  47. Æхсæнадæмон бадзырдтæ  
1. Парламент æххæст сконды фылдæрадæй æххæст кæны æхсæнадæмон бадзырдты ратифицирады, денонсирады æмæ аивыны. Парламент ацы статьяйы 2-аг пункты «в» дæлпунктæй æркастгонд æхсæнадæмон бадзырды ратифицирады, денонсирады æмæ аивыны æххæст кæны æххæст сконды иуылкъаддæр æртæ фæндзæмхайы фылдæрадæй. 
2. Уыцы æхсæнадæмон бадзырдæй дарддæр, кæцыйы æркастгонд цæуы ратифицирад, афтæ-ма æнæмæнгхъæугæ у ахæм æхсæнадæмон бадзырды ратифицирад, кæцы:   
а) Æркастгонд у æхсæнадæмон организацийы кæнæ падзахæдты ‘хсæн цæдисмæ Гуырдзыстоны бацæуын;    
б) Æфсæддон ахаст æвдисы;
в) Хауы паддзахады территорион æнæхъæндзинады кæнæ паддзахадон арæны фæивын;  
г) Бастгонд у паддзахады ‘рдыгæй кредиты райсыны кæнæ алæвæрдимæ;  
д) Домы мидæгон паддзахадон закъондæттæны фæивын, райсгæ æхсæнадæмон хæсдзинæдты сæххæст кæнынæн æнæмæнгхъæугæ закъоны райсыны;  
3. Парламентæн хъуамæ лæвæрд æрцæуа æндæр æхсæнадæмон бадзырдтæ.  
4. Конституцион тæрхондоны Конституцион хъасты кæнæ бавдысты бахасты цауы æнæруадзгæ у аккаг æхсæнадæмон бадзырды ратифицирад Конституцион тæрхондоны уынаффæйады рахастмæ.  

Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  48. Импичмент 
1. Конституцийы халыны кæнæ архайды фыдракæнды нысæнтты уæвыны бындурæй Гуырдзыстоны президенты, хицауады уæнджы, сæйраг тæрхондоны тæрхонгæнæджы, генералон прокуроры, генералон аудиторийы кæнæ национ банчы советы уæнджы импичменты фæткæй куысты бынатæй ссæрибар кæныны фарста сисыны бар ис Парламенты æххæст сконды иуылкъаддæр иу æртыккæгæмхайæн. Фарста лæвæрд æрцæудзæн Конституцион тæрхондонмæ, кæцымæ уый æркæсдзæн æмæ Парламентæн хатдзæг бавдисдзæн иу мæйы æмгъуыдмæ.    
2. Кæд Конституцион тæрхондон йæ хатдзæгæй сбæлвырд кæндзæн гæсады гоймаджы ‘рдыгæй Конституцийы фехалын кæнæ уый архайды фыдракæнды нысæнтты уæвынад, Парламент хатдзæджы бавдыстæй 2 къуырийы æмгъуыдмæ æркæсдзæн æмæ халæппæрст уадзы импичменты фæткæй уый йæ бынатæй ссæрибары кæныны фарсты тыххæй.   
3. Гуырдзыстоны президент импичменты фæткæй гæсадæй ссæрибарæн нымад æрцæудзæн, кæд ацы уынаффæйæн йæ фарс рахæцдзæн Парламенты æххæст сконды иуылкъаддæр дыууæ æртыккæгæмы. Хицауады уæнг, сæйраг тæрхондоны тæрхонгæнæг, генералон прокурор, генералон аудитори кæнæ национ банчы советы уæнг импичменты фæткæй куысты бынатæй ссæрибаргондыл нымад æрцæудзæн, кæд ацы уынаффæйæн йæ фарс рахæцдзæн  Парламенты æххæст сконды фылдæрад.    

4. Кæд Парламент ацы статьяйы 2-æм пунктæй сфидаргонд æмгъуыдмæ нæ райсдзæн уынаффæ хицауадон куыстæй гоймаджы импичменты фæткæй ссæрибар кæныны тыххæй, уыцы бындурыл импичменты процедурæйы райдайын æнæруадзгæ у. 
5. Ацы статьяйы ранымад хицауадон куысты гоймæгты сæ бынатæй ссæрибар кæнын, хицауады уæнгæй дарддæр, гæнæн ис æрмæст импичменты фæткæй.  
6. Æнæруадзгæ у Гуырдзыстоны президенты импичменты процедурæйы сæххæст кæнын специалон кæнæ хæстон уавæры рæстæджы.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз.

Сæр цыппæрæм. Гуырдзыстоны президент  
Статья 49. Гуырдзыстоны президенты статус  
1. Гуырдзыстоны президент у Гуырдзыстоны паддзахады раздзог, бæстæйы иугонды æмæ национ хæдбардзинады гаранти.  
2. Гуырдзыстоны президент у Гуырдзыстоны хъахъхъæнынады тыхты сæйраг раздзог.  
3. Гуырдзыстоны президент æвдисы Гуырдзыстоны æддагон æмахастыты. 

Статья   50. Гуырдзыстоны президенты æвзæрсты фæтк  
1. Гуырдзыстоны президенты 5 азы æмгъуыдæй дебатты æдде гом халæппæрстæй æвзары æвзарæн коллеги. Иу адæймаг Гуырдзыстоны президентæй гæнæн ис æвзæрст уа æрмæст дыууæ хатт.
2. Гуырдзыстоны президентæй гæнæн ис æвзæрст æрцæуа æвзарæн барады уæвæг Гуырдзыстоны æмбæстаг 40 азы карæй, кæцы Гуырдзыстоны фæцарди 15 азы уæддæр. 
3. Æвзарæн коллегийы сконды ис 300 уæнг, се ‘хсæн Гуырдзыстоны Парламенты æмæ Абхазийы æмæ Ачъарайы автономон республикæты сæйраг бæрнонадон органты алы уæнг. Æвзарæн коллегийы æндæр уæнгтæн Гуырдзыстоны централон æвзарæн къамисы ‘рдыгæй органон закъоны бындурыл бæрæггонд квоттæм гæсгæ, бынæттон хæдуагдæттæг бæрнонадон органты скондæй расидынц аккаг политикон партиты. Квоттæ бæрæггонд цæуынц пропорцион географион бæрнонады принципы хъахъхъæныны æмæ бынæттон хæдуагдæттæджы пропорцион фæткæй ауагъдгонд æвзæрстыты фæстиуджыты принципмæ гæсгæ. Æвзарæн коллегийы сконд фидар кæны Гуырдзыстоны централон æвзарæн къамис.  
 4. Гуырдзыстоны президенты æвзæрстытæ уагъд цæуы Парламенты галуаны. Гуырдзыстоны президентады кандидаты бавдисын бар ис æвзарæн коллегийы иуылкъаддæр 30 уæнгæн. Æвзарæн коллегийы иу уæнгæн йæ бон у фарсхæцын æрмæст иу кандидаты бавдыстæн. Æвзæрстыты коллегийы иу уæнгæн бар ис хъæлæс радта æрмæст иу кандидатæн. Æвзæрстыты фыццаг туры æвзæрстыл нымад æрцæудзæн кандидат, кæцы райсдзæн æвзарæн коллегийы æххæст сконды хъæлæсты дыууæ æртыккагхай уæддæр. Кæд фыццаг туры Гуырдзыстоны президент æвзæрст не ‘рцыд, уæд дыккаг туры халæппæрст уагъд цæуы фыццаг туры æппæты хуыздæр фæстиуæджы уæвæг 2 кандидатæн. Дыккаг туры æвзæрстыл нымад æрцæудзæн уыцы кандидат, кæцы фылдæр хъæлæс райсдзæн. Æвзæрстыты фыццаг кæнæ дыккаг тур ахæм хуызы нымад уыдзæн, кæд уым хайад райстой æвзарæн коллегийы æххæст сконды æмбисæй фылдæр. Кæд æвзæрстытæ нæ уыд кæнæ æвзарæн коллеги Гуырдзыстоны президент нæ равзæрста, уæд 30 боны æмгъуыдмæ уагъд цæуы Гуырдзыстоны президенты ногæй æвзæрстытæ.
5. Гуырдзыстоны президенты æвзæрстытæ уагъд цæуы Гуырдзыстоны президенты барлæвæрды æмгъуыды кæронмæ фæуды къæлиндарон азы октябры мæйы. Гуырдзыстоны президенты барлæвæрды æмгъуыды агъоммæ фескъуыды цауы Гуырдзыстоны президенты æвзæрстытæ уагъд цæуы барлæвæрды фескъуыдæй 45 боны æмгъуыдмæ. Кæд æвзæрсты датæ хауы специалон кæнæ хæстон уавæримæ, уæд Гуырдзыстоны президенты æвзæрстытæ уагъд цæуы ацы уавæры аивдæй 45 боны æмгъуыдмæ. Кæд Гуырдзыстоны президенты æвзæрсты датæ хауы Парламенты æвзæрстыты кæнæ йæ размæ мæйы, Гуырдзыстоны президенты æвзæрстытæ уагъд цæуы ногæвзæрст Парламенты фыццаг рабадты ауагъдæй 45 боны дæргъы. 
6. Гуырдзыстоны президенты æвзæрстыты нысан кæны Парламент, ногæй æвзæрстыты йеддæмæ, кæцыйы нысан кæны Парламенты сæрдар.  
7. Гуырдзыстоны президенты æвзарыны фæткы æмæ уавæртæ бæрæггонд у органон закъонæй.  

Статья 51. Гуырдзыстоны президенты ард, барлæвæрды фескъуыд, иммунитет, æнæмдзыддзинад æмæ барадахайадист  
1. Бæрнон бынаты æрцахсты размæ, æвзæрсты бонæй æрыккаг хуыцаубон боны Гуырдзыстоны ногæвзæрст президент фехъусын кæны адæмæн æмæ дæтты ард: «Æз, Гуырдзыстоны президент, Хуыцауы æмæ адæмы раз ард хæрын, цæмæй бахъахъхъæндзынæн Гуырдзыстоны Конституцийы, бæстæйы хæбардзинады, иудзинады æмæ нæдихдзинады, намысджынæй сæххæст кæндзынæн президенты хæсæвæрды, тырндзынæн мæ бæстæйы æмбæстæгты æдасдзинад æмæ хорзцардæн, мæ адæмы æмæ фыдызæххы сæндидзын æмæ æнæбастæгæдзинадæн». 

2. Гуырдзыстоны президенты барлæвæрд урæд цæуы æмæ Гуырдзыстоны ногæвзæрст президенты барлæвæрд райдайдзæн Гуырдзыстоны ногæвзæрст президенты ‘рдыгæй æрывæрд ардæй.  

3. Гуырдзыстоны президент æнæвналгæ у. Бæрнон бынаты уæвыны рæстæджы уый нæй гæнæн æрцахсын кæнæ тугтæрхоны (уголовон) дзуаппдæттынадмæ радтын.  
4. Гуырдзыстоны президентæн бар нæй ахса æндæр бæрнон бынат, æххæст кæна амалиуæгон куыстад, иса мызд кæнæ æндæрхуыз æдзухон æфтиаг æндæр исты куысты тыххæй. Гуырдзыстоны президент нæй гæнæ æмæ уа политикон партийы уæнг.  
5. Гуырдзыстоны президенты ‘рдыгæй барлæвæрды æххæст кæныны æнæ гæнæндзинады  кæнæ Гуылзыстоны президенты барлæвæрды æмгъуыды агъоммæ фескъуыды цауы Гуырдзыстоны президенты хæсæвæрд æххæст кæны Парламенты сæрдар.  

Статья  52. Гуырдзыстоны президенты барлæвæрдтæ  
1. Гуырдзыстоны президент:  
а) Хицауады разыдзинадæй æххæст кæны бæрнонадæй барлæвæрдты æддагон æмахастыты, разамынд кæны бардзырдты æндæр паддзахæдтимæ æмæ æхсæнадæмон организацитимæ, æвæры æхсæнадæмон бадзырдтæ, райсы æндæр паддзахæдты æмæ æхсæнадæмон организациты минæвæртты æмæ æндæр дипломатон минæварады акредитацийы; хициуады бавдыстæй нысан кæны æмæ сæрибар кæны Гуырдзыстоны минæвæртты æмæ дипломатон минæварадты къухдариуæггæнджыты;      
б) Гуырдзыстоны паддзахады номæй æвæры Конституцион разыдзинад Гуырдзыстоны Апостолы Автокефалон чырыстон аргъуанимæ;  
г) Конституцийы æмæ органон загъонæй сфидаргонд фæткæй нысан кæны Парламенты æмæ бынæттон хæдуагдæттæг æвзæрстытæ;   
д) Хицауады бавдыстæй бæрнон куысты бынатмæ нысан кæны æмæ бæрнон куысты бынатæй сæрибар кæны Гуырдзыстоны хъахъхъæнынады тыхты сæргълæууæджы; нысан кæны юстицийы сæйраг советы иу уæнг; органон закъонæй бæрæггонд цауты æмæ сфидаргонд фæткæй хайад исы Гуырдзыстоны централон æвзарæн къамисы сæрдары æмæ уæнгты бæрнон бынæтты снысан кæныны; хицауады бавдыстæй Парламентæн сæвзарынæн бавдисдзæн национ регулиргæнæг органты уæнгты кандидатты; 
е) Органон закъонæй сфидаргонд фæткæй скъуыддзаг кæны æмбæстæгты фарстытæ; 

ж) Ныххатыр кæны зылынгондтæн; 
з) Закъонæй сфидаргонд фæткæй дæтты паддзахадон хорзæхтæ æмæ премитæ, уæлдæр æфсæддон, специалон æмæ кадджын нæмттæ, уæлдæр дипломатон категоритæ;   
и) Æххæстбарджын у хицауады бавдыстæй æмæ Парламенты разыдзинадæй æрурома территорион иуæджы минæварады органы архайддзинад кæнæ йæ ссæрибар кæна, кæд уый йæ архайдæй тасдзинад æфтауы бæстæйы суверенитетæн, территорион æнæхъæндзинадæн, паддзахадон хицауады органты конституцион барлæвæрдты сæххæст кæнынæн;     
й) Æххæст кæны Конституцийæ бæрæггонд æндæр барлæвæрдтæ.  
2. Гуырдзыстоны президент æххæстбарджын у Парламенты, хицауады кæнæ иуылкъаддæр 200000 æвзарæджы домынадæй снысан кæна референдум Конституцийæ æмæ закъонæй бæрæггонд фарстæтыл, уый снысаны домынады райстæй 30 боны дæргъы. Нæй гæнæн референдумы ауадзын закъоны райсынæн кæнæ аивынæн, амнистийы кæнæ ныххатыр кæныны тыххæй, æхсæнадæмон бадзырды ратифицирады кæнæ денонсирады тыххæй, афтæ-ма ахæм фарстæйыл, кæцы рагхыгъд кæны адæймаджы сæйраг конституцион барты арæнæвæрды. Референдумы снысан кæныны æмæ ауадзынимæ бастгонд фарстытæ бæрæггонд цæуынц органон закъонæй
3. Гуырдзыстоны президент æххæстбарджын у хъусын кæна адæмæн. Афæдзы мидæг иухатт уый Парламентæн бавдиса доклад бæстæйы уавæры сæйрагдæр фарстæтыл. 

   Статья  53. Æмкъухæрфыст 
1. Гуырдзыстоны президенты барадон акт домы премьер-министры æмкъухæрфысты. Барадон акт, кæцы домы æмкъухæрфысты, парахатгонд цæуы æмæ йын барадон тых ис æрмæст æмкъухæрфысты фæстæ. Æмкъухæрфыст барадон актыл политикон бæрндзинад хауы хицауадмæ.
2. Æмкъухæрфысты нæ домы Гуырдзыстоны президенты барадон акт, кæцы цæдис кæны:  
а) Парламенты æвзæрстыты снысан кæнын, Парламенты арвитын, Парламенты сессийы кæнæ рабадты æрсидт;  
б) Конституцион бадзырды сарæзт;

в) Закъоны къухæрфысты æмæ рапарахаты, парламентæн закъоны фиппаинæгтимæ раздахын;  
г) Премьер-министры снысан кæнын; юстицийы сæйраг советы уæнджы снысан кæнын; централон æвзарæн къамисы сæрдары æмæ уæнджы бæрнон бынаты снысан кæнын; национ банчы советы уæнджы бавдисын, национ банчы президенты снысан кæнын; Конституцион тæрхондоны тæрхонгæнæджы снысан кæнын;
д) Паддзахадон хорзæхты æмæ премиты, кадджын нæмтты дæттын;  
е) Æмбæстагады фарстæты аскъуыддзаг кæнын;  
ж) Зылынгондты ныххатырад;   
з) Конституцион тæрхондон кæнæ тæрхондонмæ бадæттын;  
и) Гуырдзыстоны президенты барлæвæрдты æххæст кæныны сорганизаци кæнын. 

Сæр фæндзæм. Гуырдзыстоны хицауад  
Статья  54. Хицауад 
1. Гуырдзыстоны хицауад у æххæстгæнæг хицауады сæйраг орган, кæцы æххæст кæны бæстæйы мидæгон æмæ æддагон политикæйы.   
2. Хицауад хыгъдхæсджын æмæ дзуаппдæттæг у Парламенты раз.  
3. Хицауад конд цæуы премьер-министр æмæ министртæй.  
4. Министрад арæзт цæуы хицауады барлæвæрды бæрæггонд сферæйы паддзахадон политикæйы æмæ уагдæттынады æххæст кæныны ифтонгкæнынадæн æмæ уымæн разамынд кæны министр.  
5. Хицауады сконды гæнæн ис уа иу кæнæ цалдæр паддзахадон министр. Паддзахадон министры бæрнон бынат гæнæн ис æрбайсгæ уа закъонæй, сæрмагонд нысаниуæджы паддзахадон хæслæвæрдты æххæст кæнынæн.  
6. Хицауады уæнгæн бар нæй ахса æндæр бæрнон бынат, партионæй дарддæр, æххæст кæна амалиуæгон куыст, иса мызд æндæр куысты тыххæй, зонадон æмæ педагогон куысты йеддæмæ.  
7. Административон-территориалон иуæгты территорийыл хицауады минæварады сифтонг кæнынадæн хицауад æххæстбарджын у снысан кæна паддзахадон æвджиддартæ. Паддзахадон æвджиддары барлæвæрд бæрæггонд цæуы закъонæй.  
8. Хицауады структурæ æмæ куысты фæтк бæрæггонд цæуы закъонæй, кæцыйы проекты Парламентæн бавдисдзæн хицауад.   

Статья   55. Гуырдзыстоны премьер-министр  
1. Хицауады сæргълæууæг у Гуырдзыстоны премьер-министр.  
2. Премьер-министр бæрæг кæны хицауады куысты сæйраг æрдæмадтæ, организаци кæны хициуады куыстæн, æххæст кæны министрты куысты координацийы æмæ контролы, къух фыссы хицауады барадон акттыл.  
3. Премьер-министр æвдисы Гуырдзыстоны æддагон æмахастыты, æвæры æхсæнадæмон бадзырдтæ Гуырдзыстоны номæй.  
4. Премьер-министр нысан кæны æмæ сæрибар кæны министрты. Уый æххæстбарджын у иуæй-иу министры бахæсджын кæна фыццаг вице-премьеры, афтæ-ма иу кæнæ цалдæр министрæн – вице-премьеры хæсæвæрд. 

5. Премьер-министр хицауады куыстæн хыгъдхæсджын у Парламенты раз. Афæдзы мидæг иухатт уый Парламентæн бавдисдзæн доклад хицауадон программæйы æххæсткæнынады тыххæй, афтæ-ма Парламенты домынадæй – хицауадон программæйы хицæн хайы æххæсткæнынадыл хыгъдлæвæрды.     

Статья  56. Æууæнкдзинады расидын 
1. Ногæвзæрст парламенты ‘рдыгæй æххæст барлæвæрды райстæй хицауад йæхи  сæрибар кæны барлæвæрдæй Парламенты раз æмæ адарддæр кæндзæн хæсæвæрды æххæст кæнын ног премьер-министры снысанмæ. Премьер-министры куыстуæгъды цауы премьер-министрæн барлæвæрд урæд цæуы тæккæ куыстуæгъдæй. Премьер-министры куыстуæгъды кæнæ йæ барлæвæрдты æндæрхуызæй фескъуыды цауы хицауад адарддæр кæндзæн хæсæвæрды æххæст кæнын ног премьер-министры снысанмæ.
2. Парламент хицауады барлæвæрдты суæгъд кæнынæй, афтæ-ма премьер-министры куыстуæгъдæй кæнæ барлæвæрдты æндæрхуыз фескъуыдæй 2 къуырийы æмгъуыдæй  æууæнкдзинад расиддзæн Парламенты æвзæстыты æппæты хуыздæр фæстиуæг райсæг политикон партийы ‘рдыгæй бавдыстгонд премьерминистрады кандидаты ‘рдыгæй бавдыст хицауадæн. Хицауады скондимæ иумæ Парламентæн бавдисдзæн хицауадон программæ. Æууæнкдзинады райсынæн хъæугæ у Парламенты æххæст сконды фылдæрады фарсхæцынад.         
3. Кæд Парламент хициуадæн сфидаргонд æмгъуыды æууæнк нæ расидтис, Гуырдзыстоны президент æмбæлон æмгъуыды фæудæй иуылраздæр 2 æмæ иуылфæстæдæр 3 къуырийы арвитдзæн Парламенты æмæ снысан кæндзæн Парламенты æнæрадон æвзæрстыты.  
4. Гуырдзыстоны президент нæ арвитдзæн Парламенты æмæ не снысан кæндзæн æнæрадон æвзæрстыты, кæд Парламент ацы статьяйы 2-аг пунктæй бæрæггонд æмгъуыды фæудæй 2 къуырийы æмгъудмæ æххæст сконды фылдæрадæй æууæнкдзинад расиддзæн Парламенты æххæст сконды иу æртыккагхайæ фылдæры ‘рдыгæй бавдыстгонд премьерминистрады кандидаты ‘рдыгæй бавдыст хицауады.

5. Хицауадæн æууæнкдзинады расидынæй 2 боны æмгъуыдмæ Гуырдзыстоны президент  бæрнон бынатыл нысан кæны премьер-министры, фæлæ премьер-министр йе снысанæй 2 боны æмгъуыдмæ – минстрты. Кæд Гуырдзыстоны президент сфидаргонд æмгъуыды не снысан кæндзæн премьер-министры, уый нысангондыл нымад æрцæудзæн. 

Статья  57. Æнæууæнкдзинады расидын  
1. Парламент æххæстбарджын у æнæууæнкдзинад расида хицауадæн.  
2. Æнæууæнкдзинады фарстæйы рахасты бар ис Парламенты æххæст сконды иу æртыккагхайæ фылдæрæн. Æнæууæнкдзинады фарстæйы рахастимæ иумæ инициатортæ бавдисдзысты премьерминистрады кандидаты, æмæ премьерминистрады кандидат Парламентæн бавдисдзæн хицауады ног сконды. Хицауады скондимæ иумæ Парламентæн бавдыст æрцæудзæн хицауадон программæ.   
3. Кæд парламент фарстæйы рахастæй иуылраздæр 7 æмæ иуылфæстæдæр 14 боны æххæст сконды фылдæрадæй æууæнкдзинады расиддзæн ног хицауадæн, æнæууæнкдзинад расидтыл нымад æрцæудзæн. Ног хицауадæн æууæнкдзинады расидтæй 2 боны æмгъуыдмæ Гуырдзыстоны президент бæрнон бынатыл снысан кæндзæн премьер-министры, фæлæ премьер-министры ‘рдыгæй уый снысанæй 3 боны æмгъуыдмæ – министрты. Кæд Гуырдзыстоны президент сфидаргонд æмгъуыды не снысан кæндзæн премьер-министры, уый снысангондыл нымад æрцæудзæн. Хицауадæн барлæвæрд урæд цæуы ног премьер-министры снысаны моментæй. 

4. Кæд Парламент æнæууæнкдзинады фарстæйы рахасты фæстæ нæ расиддзæнис хицауадæн æнæууæнкдзинад, æнæруадзгæ у Парламенты уыцы уæнгты ‘рдыгæй йæ фæстæ 6 мæйы дæргъы æнæууæнкдзинады фарстæйы рæгъмæ рахæссын.  

Статья  58. Æууæнкдзинады расидын премьер-министры инициативæй 

1. Премьер-министр æххæстбарджын у Парламенты раз æрывæра хицауады æууæнкдзинады фарста.  
2. Æууæнкдзинады фарстæн халæппæрст уагъд цæуы йе ‘рывæрдæй иуылраздæр 7-æм æмæ иуылфæстæдæр 14-æм боны. Кæд Парламент æууæнкдзинады нæ расиддзæн хицауадæн, уæд Гуырдзыстоны президент æууæнкдзинады нæрасидынæй иуылраздæр 8-æм æмæ иуылфæстæдæр 14-æм боны арвитдзæн Парламенты æмæ снысан кæндзæн Парламенты æнæрадон æвзæрстыты.  

3. Гуырдзыстоны президент нæ арвитдзæн Парламенты, кæд Парламент хицауадæн æууæнкдзинады нæрасидынæй 7 боны æмгъуыдмæ æххæст сконды фылдæрадæй æууæнкдзинады расиддзæнис Парламенты æххæст сконды иу æртыккагхайæ фылдæры ‘рдыгæй бавдыстгонд премьерминистрады кандидаты ‘рдыгæй бавдыст хицауадæн. Хицауады скондимæ иумæ Парламентæн бавдыст æрцæудзæн хицауадон программæ. Ног хицауадæн æууæнкдзинады расидынæй 2 боны æмгъуыдмæ Гуырдзыстоны президент бæрнон бынатыл снысан кæндзæн премьер-министры, фæлæ премьер-министр йе снысанæй 2 боны æмгъуыдмæ – министрты. Кæд Гуырдзыстоны президент сфидаргонд æмгъуыды не снысан кæндзæн премьер-министры, уæд уый снысангондыл нымад æрцæудзæн. Хицауадæн барлæвæрд урæд цæуы ног премьер-министры снысаны моментæй. 

Сæр æхсæзæм. Тæрхондоны хицауад æмæ прокуратура  
Статья (Пункт)  59. Тæрхондоны хицауад 
1. Тæрхондоны хицауад хæдбар у æмæ уый æххæст кæны Гуырдзыстоны Конституцион тæрхондон æмæ Гуырдзыстоны иумæйаг тæрхондæттæ.

 2. Конституцион контролы тæрхоны органты Гуырдзыстоны Конституцион тæрхондоны. Уый сырæзты æмæ куысты фæтк бæрæггонд цæуы органон закъонæй.
 3. Рæсттæрхоны æххæст кæнынц иумæйаг тæрхондæттæ. Специализацигонд тæрхондæттæ гæнæн ис конд æрцæуа æрмæст иумæйаг тæрхондæтты системæйы. Æфсæддон тæрхоны æрбайсын гæнæн ис хæстон уавæры рæстæджы æмæ æрмæст иумæйаг тæрхондæтты системæйы. Специалон тæрхондæтты скæнын æнæуадзгæ у. Иумæйаг тæрхондæтты хъуыддæгты ардхæрд тæрхонгæнджытæ æвзарынц закъонæй бæрæггонд цауты æмæ сфидаргонд фæткæй. Иумæйаг тæрхондæтты системæ, барлæвæрд æмæ куысты фæтк бæрæггонд цæуы органон закъонæй. 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  60. Гуырдзыстоны Конституцион тæрхондон  
1. Гуырдзыстоны Конституцион тæрхондон  тæрхон хицауады æххæст кæны рæсттæрхоны фæткæй. 

 2. Конституцион тæрхондон  арæзт цæуы 10 азы æмгъуыдæй 9 тæрхонгæнджы скондæй, кæцытæй 3 тæрхонгæнæджы нысан кæны Гуырдзыстоны президент, 3 тæрхонгæнæджы æххæст сконды иуылкъаддæр æртæ фæндзæм хайы фæлдæрадæй æвзары Парламент, фæлæ 3 тæрзонгæнæджы та – снысан кæны Сæйраг тæрхондон. Конституцион тæрхондоны тæрхонгæнæг гæнæн ис ца Гуырдзыстоны æмбæстаг 35 азы карæй, кæцыйæн ис фæуд уæлдæр юридикон ахуырад, дæсниадæй куысты иуылкъаддæр 10 азы фæлтæрддзинад æмæ равзæрст профессион квалификаци. 
3. Конституцион тæрхондон  йæхи скондæй 5 азы æмгъуыдæй æвзары Конституцион тæрхондоны сæрдары. Конституцион тæрхондоны сæрдарæй иу адæймаг дыууæ хатты сæвзарын æнæруадзгæ у. 
4. Конституцион тæрхондон  органон закъонæй сфидаргонд фæткæй:

а) Физикон гоймаджы, юридикон гоймаджы кæнæ адæмон хъахъхъæнæджы хъасты бындурыл æркæсдзæн нормативон акт конституционады Конституцийы дыккаг сæрæй райстгонд адæймаджы сæйраг бартимæ ахастæй;
б) Гуырдзыстоны президенты, Парламенты уæнгты иуылкъаддæр иу фæндзæмхайы кæнæ хицауады хъасты бындурыл райсы уынаффæ нормативон акты Конституциимæ æмбæлгæ фарстæйы фæдыл;

в) Иумæйаг тæрхондоны бавдысты бындурыл æркæсдзæн уыцы нормативон акты конституционады  фарстæмæ, кæцы конкретон хъуыддаг æвзаргæйæ хъуамæ пайдагонд æрцæуа иумæйаг тæрхондон æмæ кæцы уый бындурон æнхъæлцæй гæнæн ис ныхмæ уа Конституцийæн;
г) Гуырдзыстоны президенты, Парламенты, хицауады, юстицийы сæйраг советы, генералон прокуроры, национ банчы советы, генералон аудиторийы, адæмон хъахъхъæнæджы кæнæ автономон республикæйы минæвæрттæй кæнæ æххæстгæнæг органы хъасты бындурыл æркæсдзæн хъастмæ æмбæлон органы барлæвæрдты фæдыл;
д) Гуырдзыстоны президенты кæнæ хицауады хъасты, Парламенты уæнгты иуылкъаддæр иу фæндзæмхайы хъасты кæнæ бавдысты бындурыл æркæсдзæн æхсæнадæмон бадзырды конституционады фарстмæ;

е) Гуырдзыстоны президенты, Парламенты уæнгты иуылкъаддæр иу фæндзæмхайы хъасты кæнæ хицауады хъасты бындурыл æркæсдзæн политикон партийы куысты конституционады æмæ ацы политикон партийы бавдыстæй æвзæрст бæрнадон органы уæнджы барлæвæрды фескъуыды фарстмæ;

ж) Парламенты уæнгты иуылкъаддæр иу фæндзæмхайы кæнæ æмбæлон гоймаджы хъасты  бындурыл æркæсдзæн Парламенты уæнджы барлæвæрды æвдисæндары кæнæ æмгъуыдæй раздæр фескъуыды фæдыл Парламенты уынаффæйы конституционады фарстмæ; 
 з) Гуырдзыстоны президенты, Парламенты уæнгты иуылкъаддæр иу фæндзæмхайы кæнæ адæмон хъахъхъæнæджы хъасты бындурыл æркæсдзæн референдумы кæнæ æвсæрстыты регулиргæнæг нормæйы æмæ ацы нормæйы бындурыл ауадзинаг кæнæ ауагъд референдумы кæнæ æвзæрстыты конституционадимæ бастгонд хъаст;
и) Бынæттон хæдуагдæттæджы бæрнадон органы хъасты бындурыл æркæсдзæн нормативон акты конституционады Конституцийы фарастæм сæрмæ гæсгæ;
к) Æххæст кæны Конституцийæ бæрæггонд æндæр барлæвæрдты. 
5. Конституцион тæрхондоны уынаффæ фæстаг у. Æнæконституционадæй зындгонд акт кæнæ йæ хай сафы йæ тых Конституцион тæрхондоны ‘рдыгæй æмбæлон уынаффæйы рапарахаты моментæй, кæд æмбæлон уынаффæ нæ бæлвырд кæны акты кæнæ йæ хайы тыхы сæфты æндæр, фæстæдæр æмгъуыды.
 6. Æнæруадзгæ у Конституцион тæрхондоны ‘рдыгæй æвзæрстыты регулиргæнæг нормæйы æнæконституционад æмбæлон æвзарæн азы дæргъы, кæд ацы нормæ æмбæлон æвзæрстыты мæйы агъоммæ 15 мæйы дæргъы нæу райстгонд.
7. Конституцион тæрхондоны тæрхонгæнæджы снысан кæныны æмæ уый барлæвæрдты фескъуыды, афтæ-ма Конституцион рæсттæрхоны æмæ Конституцион тæрхондоны куысты æндæр фарстæтæ бæрæггонд цæуынц органон закъонæй. 

Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья 61. Гуырдзыстоны уæлдæр сæйраг тæрхондон  
1. Гуырдзыстоны уæлдæр сæйраг тæрхондон у касацион тæрхондон 
2. Уæлдæр сæйраг тæрхондоны сконды ис иуылкъаддæр 28 тæрхонгæнæг. Уæлдæр  сæйраг тæрхондоны тæрхонгæнджытæн юстицийы сæйраг советы бавдыстæй æнæмгъуыдæй, органон закъонæй сфидаргонд кары сæххæстмæ, æххæст сконды фылдæрадæй æвзары Парламент.  

3. Уæлдæр сæйраг тæрхондоны сæрдары уæлдæр сæйраг тæрхондоны уæнгтæй юстицийы сæйраг советы бавдыстæй 10 азы æмгъуыдæй æххæст сконды фылдæрадæй æвзары Парламент. Уæлдæр сæйраг тæрхондоны сæрдарæй иу гоймаджы дыккаг хатт сæвзарын æнæруадзгæ у. 
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья   62. Тæрхондоны куыст 
1. Тæрхондоны уынаффæ рахæссы Гуырдзыстоны номæй. Тæрхондоны акттæ æххæст кæнын æнæмæнгхъæугæ у. Тæрхондоны уынаффæйы æнæсæххæсткæнынад кæнæ йæ сæххæст кæныны бахъыгдарын æфхæрд цæуы закъонæй.   
2. Тæрхондоны уынаффæйы аивын кæнæ æруромын гæнæн ис æрмæст тæрхондоны закъонæй бæрæггонд уагæвæрдмæ гæсгæ. Ахæстоны сбадынæй ссæрибар кæнын æмæ тæрхоны иу хайы фæрогдæр кæнын бæрæггонд цæуы закъонæй.  
3. Тæрхондоны хъуыддаг æвзæрст цæуы гом рабадтыл. Æхгæд рабадтыл хъуыддаджы равзæрст уадзгæ у æрмæст закъонæй æркастгонд цауты. Тæрхондоны уынаффæ расидгæ у бæстæйæн.
4. Тæрхондоны куыст уагъд цæуы паддзахадон æвзагыл. Гоймагæн, кæцы паддзахадон æвзаг нæ зоны, лæвæрд цæуы тæлмацгæнæг.  
5. Тæрхондоны куыст уагъд цæуы фæрсты æмбарады æмæ ерыскæнынады бындурыл.
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья   63. Тæрхонгæнæг 
1. Тæрхонгæнæг йæ хъуыддаджы хæдбар у æмæ дæлбариуæг кæны æрмæст Конституцийы æмæ закъонмæ, исты уæлархайд тæрхонгæнæгыл кæнæ хитъыссын уый хъуыддаджы уынаффæйы райсыныл тобæгонд у æмæ æфхæрд цæуы закъонæй. Никæмæн ис бар æрдома тæрхонгæнæнгæй хыгъдлæвæрд конкретон хъуыддагыл. Æнæтых у алы актдæр, кæцы арæн кæны тæрхонгæнæджы хæдбардзинады.     
2. Тæрхонгæнæг æнагайгæ у. Æнæруадзгæ у уый тугтæрхононмæ (уголовон) раттын, æрцахсын кæнæ ахæстоны бакæнын, йæ цæрæн кæнæ куысты бынаты, машинæйы кæнæ йæхи басгарын юстицийы сæйарг советы, фæлæ Конституцион тæрхондоны тæрхонгæнæджы цауы – Конституцион тæрхондоны разыдзинады æдде. Рацухгонд цæуы фыдракæндыл баййæфты цау, кæцы æвæстиатæй хъуамæ хъуыстгонд æрцæуа æмбæлон юстицийы сæйраг советæн кæнæ Конституцион тæрхондонæн. Кæд амæ гæсгæ юстицийы сæйраг совет кæнæ Конституцион тæрхондон нæ ратдзæн разыдзинад, уæд сæрибардзинадыарæнгонд тæрхонгæнæг æвæстиатæй хъуамæ ссæрибар уа. 
3. Паддзахад ифтонг кæны тæрхонгæнæджы æмæ уый бинонты æдасдзинады.
4. Тæрхонгæнæджы куысты бынат иумæнæбадгæ у æндæр гæсады бынæттимæ æмæ æфтиагджын куыстытимæ, зонадон æмæ педагогон куысты йеддæмæ. Тæрхонгæнæг нæй гæнæн æмæ уа политикон партийы уæнг, хайад иса политикон архайды.  
5. Иумæйаг тæрхондоны тæрхонгæнæджы аиуварс кæнын хъуыддаджы равзарынæй, гæсады бынатæй уый ссæрибар кæнын кæнæ æндæр бынатмæ ахизын кæнын уадзгæ у æрмæст органон закъонæй бæрæггонд цауты. Тæрхонгæнæджы æнæивынад гарантигонд у органон закъонæй. Тæрхондоны реорганизаци кæнæ ликвидаци нæй гæнæн суа æнæмгъуыдæй снысангонд тæрхонгæнæджы  йæ бынатæй ссæрибар кæныны бындур.
6. Иумæйаг тæрхондоны тæрхонгæнæг гæнæн ис уа Гуырдзыстоны æмбæстаг 30 азы карæй, кæд уымæн уа æмбæлон уæлдæр юридикон ахуырад æмæ дæсниадæй кусы иуылкъаддæр 5 азы дæргъы. Иумæйаг тæрхондоны тæрхонгæнджы уæлæмхас квалификацион домынæдтæ бæрæггонд сты органон закъонæй. Иумæйаг тæрхондоны тæрхонгæнæг гæсадон куысты бынатыл нысангонд цæуы æнæмгъуыдæй, органон загъонæй сфидаргонд кары сæххæстмæ. Тæрхонгæнæг æвзæрст цæуы намысджындзинады æмæ компетентондзинады нысанæй. Уынаффæ исы тæрхонгæнæджы гæсадон куысты бынатыл снысан кæныны тыххæй юстицийы сæйраг совет æххæст сконды иуылкъаддæр дыууæ æртыккагхайы фылдæрадæй. Тæрхонгæнæджы гæсадон куысты бынатыл снысан кæнæн æмæ куыстæй ссæрибар кæнæны фæтк бæрæггонд у органон закъонæй.
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 

Статья  64. Юстицийы сæйраг совет  
1. Иумæйаг тæрхондæтты хæдбардзинады æмæ эффективондзинады ифтонг​кæнынады, тæрхонгæнджыты снысан кæнын æмæ ссæрибар кæныны æмæ æндæр хæслæвæрдты сыххæст кæныны нысанæй уыдзæн иумæйаг тæрхондæтты системæйы орган – Гуырдзыстоны юстицийы сæйраг совет.   
2. Юстицийы сæйраг советы сконды сты 4 азы æмгъуыдæй снысангонд 14 уæнг æмæ Уæлдæр  тæрхондоны сæрдар. Юстицийы сæйраг советы уæнгты æмбисæй фылдæр сты иумæйаг тæрхондæтты тæрхонгæнджыты хæдуагдæттынады органы ‘рдыгæй  тæрхонгæнджытæй æвзæрст уæнгтæ. Юстицийы сæйраг советы сконды, иумæйаг тæрхондæтты тæрхонгæнджыты хæдуагдæттынады органы ‘рдыгæй æвзæрст уæнгты æмæ Уæлдæр  тæрхондоны сæрдары йеддæмæ-ма сты Гуырдзыстоны президенты ‘рдыгæй снысангонд уæнг æмæ Парламенты ‘рдыгæй æххæст сконды иуылкъаддæр æртæ фæндзæмхайы фылдæрадæй равзæрст уæнгтæ. Юстицийы сæйраг советы сæрдары юстицийы сæйраг советы тæрхонгæнæг уæнгтæй органон закъонæй сфидаргонд фæткæй 4 азы æмгъуыдæй, фæлæ иуылфылдæр уый куыд Юстицийы сæйраг советы уæнджы барлæвæрды æмгъуыд, æвзары Юстицийы сæйраг совет. Юстицийы сæйраг советы нымæрдары (секретар) 4 азы æмгъуыдæй æвзары иумæйаг тæрхондæтты тæрхонгæнджыты хæдуагдæттынады орган уый ‘рдыгæй æвзæрст уæнгтæй.   
3. Юстицийы сæйраг совет хыгъдлæвæрд дæтты иумæйаг тæрхондæтты тæрхонгæнджыты хæдуагдæттынады органмæ. Хыгъдлæвæрды фæтк бæрæггонд цæуы органон закъонæй.    
4. Юстицийы сæйраг советы æххæстбарлæвæрд, скæныны æмæ куысты фæтк бæрæггонд цæуы органон закъонæй. 

Статья   65.  Прокуратурæ
1. Гуырдзыстоны прокуратурæ йæ куысткæнынады хæдбар у æмæ дæлбариуæг кæны æрмæст Конституцийы æмæ закъонмæ.   
2. Прокуратурæйæн разамынд кæны генералон прокурор, кæцыйы 6 азы æмгъуыдæй прокуророн советы бавдыстæй органон закъонæй сфидаргонд фæткæй æххæст сконды фылдæрадæй æвзары Парламент. 

3. Прокуратурæйы хæдбардзинады, ирддзинады æмæ эффективондзинады ифтонг​кæнынадæн уыдзæн Парламентон совет, кæцы конд у органон закъонæй сфидаргонд фæткæй æвзæрст 15 уæнгæй. Прокуророн советы сæрдары 2 азы æмгъуыдæй æвзары прокуророн совет. 
 4. Прокуратурæ æрвылмæй бавдисдзæн Парламентæн йæ куысты хыгъдлæвæрды.  
5. Прокуратурæйы барлæвæрд, структурæ æмæ куысты фæтк бæрæггонд цæуы органон закъонæй.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 

Сæр æвдæм. Паддзахадон финанстæ æмæ контроль  
Статья 66.  Паддзахадон бюджет  
1. Парламенты æххæст сконды фылдæрадæй æрвылаз дæр райсы Гуырдзыстоны паддзахад бюджеты закъоны.  
2. Æрмæст хацауад у æххæстбарджын Парламенты къамитеттимæ сæйраг бæрæггæнæнты æмæ æрдæмадты æркасты фæстæ Парламентæн бавдиса паддзахадон бюджеты проект. Хицауад иннæ бюджетон азы паддзахадон бюджеты проекты Парламентæн бавдисдзæн бюджетон азы фæудмæ иуылæрæгмæдæр 3 мæйон. Паддзахадон бюджеты проектимæ иумæ хицауад бавдисдзæн доклад цæугæ азы паддзахадон бюджеты сæххæст кæныны цыды тыххæй. Паддзахадон бюджеты сæххæст кæныны хыгъдлæвæрд  хицауад Парламентæн сфидар кæнынынæ  бавдисдзæн бюджетон азы фæудæй иуылæрæгмæ дæр 5 мæйон.
3. Хицауады разыдзинады æдде æнæруадзгæ у паддзахадон бюджеты закъоны проекты ивддзинæдты бахæссын. Хицауадæн йæ бон у æрдома Парламентæй уæлæмхас паддзахадон хардзы раттын, кæд банысан кæндзæн йæ бамбæрзыны (бафидыны) амалы.   

4. Закъон, кæцы расайы цæугæ бюджетон азы паддзахадон бюджеты хæрдзты фылдæркæнынад, фиддонты фæкъаддæр кæнын кæнæ паддзахады ‘рдыгæй ног финансон хæсæвæрды райсын, Парламент гæнæн ис райса æрмæст хицауады разыдзинады фæстæ, фæлæ иннæ бюджетон азы тыххæй закъон – хицауады разыдзинадæй кæнæ хицауады ‘рдыгæй Парламентæн бавдыст бæстæйы сæйраг бæрæггæнæнты æмæ æрдæмадты документы фæлгæтты.   
5. Кæд Парламент нæ райсдзæн паддзахадон бюджет ног бюджетон азы райдыдмæ, уæд хæрдзтæ æмбæрзт æрцæудзысты закъонæй сфидаргонд фæткæй, раззаг азы паддзахадон бюджетмæ гæсгæ. 
6. Паддзахадон бюджеты Парламентæн æмбæлгæ цæугæ фæрæзты фæкъаддæр кæнын раззаг азы бюджетон фæрæзты бæрцадимæ абаргæйæ гæнæн ис æрмæст Парламенты развæлгъау разыдзинадæй. Парламент йæхæдæг исы уынаффæ паддзахадон бюджеты Парламентæн рахицæнгонд фæрæзты адих кæныны фæдыл. 
7. Паддзахадон бюджеты закъон Конституцийы 46-æм статьяйæ сфидаргонд фæткæй къух фыссы æмæ йæ парахат кæны Гуырдзыстоны президент. Парламенты ‘рдыгæй паддзахадон бюджеты закъоныл Гуырдзыстоны президенты фиппаинæгты нымадмæ райсын уадзгæ у æрмæст хицауады разыдзинадæй.  
8. Паддзахадон бюджеты саразыны æмæ райсыны фæтк бæрæггонд цæуы закъонæй. 

Статья 67. Фиддонтæ æмæ æмбырдгæнинæгтæ, экономикон политикæ  
1. Æнæмæнгхъæугæ у фиддонты æмæ æмбырдгæнинæгты бафидын закъонæй сфидаргонд бæрцæй æмæ фæткæй. Æрмæст закъонæй гæнæн ис фиддонты æмæ æмбырдгæнинæгты структурæйы æмæ æрбайсыны æгъдауы, сæ мыздæвæрды кæнæ мыздæвæрды бæрцбарсты сфидар кæнын. Фиддонтæй ссæрибар кæнын уадзгæ у æрмæст закъонæй. Фиддонты контролы æххæст кæнынц æрмæст закъонæй сбæрæггонд фиддонты органтæ.
2. Дæргъвæтин æмæ стабилон экономикон рæзты ифтонгкæнынадæн экономикон политикæйы бындурон принциптæ бæрæггонд сты органон закъонæй. Макроэкономикон параметрты сфидаргонд арæнты фехалгæ æмæ сæрмагонд æнæмæнгхъæугæ арæнтæй ахызты цаутæ, афтæ-ма параметрты арæнтæм раздахыны нысанæй ауадзинаг мадзæлттæ бæрæггонд сты органон закъонæй. 

   Статья 68. Национ банк  
1. Гуырдзыстоны национ банк æрдæмад дæтты  бæстæйы монетарон политикæйы æргъты стабилонады ифтонгадæн æмæ къух аразы финансон секторы стабилон функционир кæнынæн. Национ банк у банкты банк, хицауады банкир æмæ фискалон агент.
2. Национ банчы сæйраг орган у национ банчы совет, кæцыйы уæнгты Гуырдзыстоны президенты бавдыстæй 7 азы æмгъуыдæй æххæст сконды фылдæрадæй æвзары Парламент. Национ банчы президентæн национ банчы советы уæнгтæй национ банчы советы бавдыстæй гæсад куысты бынатыл нысан кæны æмæ гæсад куысты бынатæй ссæрибар кæны Гуырдзыстоны президент. 
3. Национ банк йæ куысты хæдбар у. Конституцийы 69-æм статьяйæ æркастгонд цæстарддзинад æмæ контролы дæлбар у национ банчы æрмæст административон æмæ капиталон хæрдзтæ. Национ банк хыгъдлæвæрдхæсджын у Парламенты раз æмæ æрвылазæн бавдисдзæн уымæн йæ куыстыл хыгъдлæвæрд.
4. Æхцайы уадзыны бар ис æрмæст национ банкæн. Æхцайы ном æмæ иуæг бæрæггонд цæуы органон закъонæй. 
5. Национ банчы барлæвæрд, куысты фæтк æмæ хæдбардзинады гаранти бæрæггонд цæуы æоганон закъонæй.  
Гуырдзыстоны  2017 азы 13-æм октябры Конституцион закъон №1324 – веб-фарс, 19.10.2017аз. 
Гуырдзыстоны  2018 азы 23-æм мартъийы Конституцион закъон №2071 – веб-фарс, 02.04.2018аз. 

Статья  69. Паддзахадон аудиты куыстуат    
1. Хицауадон фæткдæттыны эффектондзинады æмæ хыгъдлæвæрды къухарæзтæн бюджетон фæрæзты æмæ æндæр хицауадон ресурсты спайда кæнын æмæ хардзмæ йæ цæст дары паддзахадон аудиты куыстуат. Уый æххæстбарджын у афтæ-ма басгара финансон-хæдзарадон контролы æндæр паддзахадон органты куыстад, бавдиса Парламентæн фиддон закъондæттæны æххæст кæныны хъуыдыйæдтæ. 

2. Паддзахадон аудиты куыстуатæн къухдариуæг кæны генералон аудитор, кæцы 5 азы æмгъуыдæй Парламенты сæрдары бавдыстæй æххæст сконды фылдæрадæй равзары Парламент. 

3. Паддзахадон аудиты куыстуат йæ куысты хæдбар у.

4.  Паддзахадон аудиты куыстуат хыгъдлæвæрдхæсджын у Парламенты раз. Афæдзы мидæг дыууæхатты, бюджеты сæххæсты развæлгъау хыгъдлæвæрд æмæ æххæст хыгъдлæвæрды бавдысты рæстæджы, паддзахадон аудиты куыстуат Парламентæн бавдисдзæн доклад хицауады хыгъдлæвæрды тыххæй, фæлæ афæдзы мидæг иухатт та – йæхи куысты хыгъдлæвæрды.
 5. Паддзахадон аудиты куыстуат ифтонг кæны хицауадон фæрæзты уагдæттыны контролы Парламенты ‘рдыгæй. 
 6. Паддзахадон аудиты куыстуаты барлæвæрд, структурæ, куысты фæтк æмæ хæдбардзинады гаранти бæрæггонд цæуы органон закъонæй. 

Сæр æстæм. Паддзахады хъахъхъæнынад æмæ æдасдзинад   
Статья  70. Хъахъхъæнынады тыхтæ  
1. Хихъахъхъæныны хæст Гуырдзыстоны суверенон барад у.  
2. Гуырдзыстоны хъахъхъæнын Гуырдзыстоны алы æмбæстаджы хæс у. Æфсæддон службæйы рацыды фæтк бæрæггонд цæуы закъонæй.  
3. Бæстæйы хæдбардзинады, суверенитеты æмæ территорион æнæхъæндзинады бахъахъхъæнынæн, афтæ-ма Конституцийæ æркастгонд цауты хихъахъхъæнын æмæ æдасдзинадимæ бастгонд æндæр хæсæвæрдты æмæ æхсæнадæмон хæслæвæрдты сæххæст кæнынæн Гуырдзыстонæн ис хъахъхъæнынады тыхтæ. 

4. Хъахъхъæнынады тыхты хуызтæ æмæ сконд бæрæггонд цæуы закъонæй. Хъахъхъæнынады тыхты нымæцы хицауады бавдыстæй æххæст сконды фылдæрадæй бæлвырд кæны Парламент.  

5. Хæстон уавæры рæстæджы декретæй гæнæн ис хъахъхъæнынады тыхтæм паддзахадон æмæ æхсæнадон æдасдзинады бахъахъхъæныны фæдыл бæрнон органты баиу кæнын.
6. Хъахъхъæнынады тыхтæ архайынц хъахъхъæнынады министры бардзырдæй закъонæй сфидаргонд фæткæй, фæлæ сæрмагонд кæнæ хæстон уавæры рæстæджы – премьер-министры бардзырдæй. 

Статья  71. Сæрмагонд æмæ хæстон уавæр   
1. Гуырдзыстоныл хотыхджын ныббырсты кæнæ уымæн комкоммæ тасдзинады цауы Гуырдзыстоны президент премьер-министры бавдыстæй расиды хæстон уавæры, æмбæлон фадæтты уæвгæйæ æвæры фидыд æмæ ацы уынаффæты æвæстиатæй бавдисдзæн Парламентæн сфидар кæнынæн. Уынаффæ рахаст хæстон уавæры расидты фæдыл йæ тыхы бацæуы хæстон уавæры расидты моментæй. Парламент уынаффæйы сфидар кæны куыддæр æрæмбырд вæййынц. Кæд Парламент уынаффæйы не сфидар кæны, уæд уый халæппæрсты рæстæджы фесафы юридикон тыхы.
2. Массивон змæстыты, бæстæйы территорион æнæхъæндзинады халыны, æфсæддон сфæлдæхты, хотыхджын растады, террористон акты, æрдзон кæнæ техногеон катастрофæйы кæнæ эпидемийы рæстæджы кæнæ æндæр цауы, паддзахадон хицауады органтæ цухгонд куы сты Конституцион барлæвæрдты нормалон сæххæст кæныны амалдзинадæй, Гуырдзыстоны президент премьер-министры бавдыстæй расиды сæрмагонд уавæры бæстæйы æгас территорийыл кæнæ йæ кæцыдæр хайыл æмæ ацы уынаффæйы æвæстиатæй бавдисдзæн Парламентæн сфидар кæнынæн. Уынаффæ йæ тыхы бацæуы сæрмагонд уавæры расидты моментæй. Парламент уынаффæйы сфидар кæны куыддæр æрæмбырд вæййынц. Кæд Парламент уынаффæйы не сфидар кæны, уæд уый халæппæрсты рæстæджы фесафы юридикон тыхы. Сæрмагонд барлæвæрд парахат кæны æрмæст уыцы территорийыл, цыран расидтгонд ис сæрмагонд уавæр. 

3. Хæстон кæнæ сæрмагонд уавæры рæстæджы Гуырдзыстоны президент премьер-министры бавдыстæй рауадзы органон закъоны тыхы уæвæг документтæ, кæцытæ архайынц æмбæлон хæстон кæнæ сæрмагонд уавæры аивдмæ. Национ банчы барлæвæрдты тыххæй Декрет рауагъд æрцæудзæн национ банчы президенты разыдзинадæй. Декрет йæ тыхы бацæудзæн рауагъды моментæй. Декрет æвæстиатæй бавдыст æрцæудзæн Парламенты. Парламент Декреты сфидар кæны куыддæр æрæмбырд вæййынц. Кæд Парламент Декреты не сфидар кæны, уæд уый халæппæрсты рæстæджы фесафы юридикон тыхы.
4. Хæстон кæнæ сæрмагонд уавæры рæстæджы Гуырдзыстоны президентæн бар ис бæстæйы кæнæ йæ искæцы хайы Декретæй арæнæвæрд скæна Конституцийы 13-æм, 14-æм, 15-æм, 17-æм, 18-æм, 19-æм, 21-æм æмæ 26-æм статьяты ранымад бартæ. Сæрмагонд кæнæ хæстон уавæры рæстæджы Гуырдзыстоны президентæн бар ис бæстæйы кæнæ йæ искæцы хайы Декретæй æрурома Конституцийы 13-æм статьяйы 2-аг æмæ 6-æм пунктты, 14-æм статьяйы 2-аг пункты, 15-æм статьяйы 2-аг пункты, 17-æм статьяйы 3-аг, 5-æм æмæ 6-æм пунктты, 18-æм статьяйы 2-аг пункты æмæ 19-æм статьяйы 3-аг пункты архайд. Гуырдзыстоны президент ацы пунктæй æркастгонд Декрет æвæстиатæй бавдисдзæн Парламентæн сфидар кæнынæн. Декрет барады арæнæвæрды тыххæй йæ тыхы бацæуы тæккæ рауагъдæй, фæлæ нормæйы æруромыны тыххæй – Парламенты ‘рдыгæй куыддæр сфидар вæййы. Декрет барады арæнæвæрды тыххæй бæлвырдгонд цæуы ацы статьяйы 3-аг пунктæй сфидаргонд фæткæй.
5. Сæрмагонд кæнæ хæстон уавæры рæстæджы æппæтон æвзæрстытæ уагъд нæ цæуы. Бæстæйы искæцы хайы сæрмагонд уавæры райсыны цауы бæстæйы иннæ территорийыл æвзæрстыты ауагъды тыххæй уынаффæ райсы Парламент.  
6. Уынаффæ сæрмагонд кæнæ хæстон уавæры аивыны тыххæй райст æрцæудзæн æмбæлон уавæры расидты æмæ сбæлвырды тыххæй сфидаргонд фæткæй.  
7. Парламенты уынаффæ ацы статьяйæ æркастгонд фарстæтыл райст æрцæудзæн Парламенты æххæст сконды фылдæрадæй.  

Статья  72.  Хихъахъхъæнынады тыхты пайдакæнынад  
1. Уынаффæйады хæстон уавæры рæстæджы хихъахъхъæнынады тыхты спайда кæныны тыххæй райсы премьер-министр æмæ ацы уынаффæйы нæ хъæуы сфидар кæнын Парламенты ‘рдыгæй.     
2. Сæрмагонд уавæры рæстæджы хихъахъхъæнынады тыхты спайда кæныны тыххæй уынаффæйады премьер-министры бавдыстæй райсы Гуырдзыстоны президент æмæ йæ æвæстиатæй бахæссы уый Парламентмæ сфидар кæнынæн. Уынаффæйад йæ тыхы бацæуы Парламенты ‘рдыгæй куыддæр фидаргонд æрцæуы. Уынаффæйад æрдзон кæнæ техногенон катастрофæйы кæнæ эпидемийы рæстæджы хихъахъхъæнынады тыхты спайда кæныны тыххæй райсы премьер-министр æмæ ацы уынаффæйы нæ хъæуы сфидар кæнын Парламенты ‘рдыгæй. Парламент æххæстбарджын у райса уынаффæйад æрдзон кæнæ техногенон катастрофæйы кæнæ эпидемийы рæстæджы хихъахъ​хъæнынады тыхты спайда кæныны фескъуыды фæдыл.  

3. Æхсæнадæмон хæсæвæрдты æххæсткæнынæн хихъахъхъæнынады тыхты спайда кæныны тыххæй уынаффæйады хицауады бавдыстæй райсы Гуырдзыстоны президент æмæ йæ æвæстиатæй бахæссы уый Парламентмæ сфидар кæнынæн. Уынаффæйад тыхы бацæуы Парламенты ‘рдыгæй куыддæр фидаргонд æрцæуы.

4. Паддзахады хихъахъхъæныны нысанæй сæрмагонд æмæ закъонæй æркастгонд цауты бæстæйы æндæр паддзахады æфсæддон тыхты æрбакæныны, спайда кæныны æмæ бынативды тыххæй уынаффæйад хицауады бавдыстæй райсы Гуырдзыстоны президент. Уынафæйад æвæстиатæй бавдыст æрцæудзæн Парламентмæ сфидар кæнынæн æмæ йæ тыхы бацæуы Парламенты ‘рдыгæй куыддæр фидаргонд æрцæуы.

5. Парламенты уынаффæйад ацы статьяйæ æркастгонд фарстæтыл райст æрцæудзæн Парламенты æххæст сконды фылдæрадæй.  

Статья 73. Национ хъахъхъæнынады совет 
1. Хæстон уавæры рæстæджы арæзт цæуы уынаффæгæнæн орган - Национ хъахъхъæнынады совет, кæцыйæн сæрдариуæг кæны Гуырдзыстоны президент. Национ хъахъхъæнынады советы уæнгтæ сты: Гуырдзыстоны президент, премьер-министр, Парламенты сæрдар, хъахъхъæнынады министр æмæ хихъахъхъæнынады тыхты раздзог. Гуырдзыстоны президенты аскъуыддзагæй советы уæнгтæй гæнæн ис æрхонгæ уой Парламенты æмæ Хицауады хицæнгонд уæнгтæ. Национ хъахъхъæнынады совет архайы хæстон уавæры аивдмæ. 
2. Национ хъахъхъæнынады советы барлæвæрд æмæ куысты фæтк бæрæггонд цæуы закъонæй. 

Сæр фарастæм. Бынæттон хæдуагдæттынад  
Статья 74. Бынæттон хæдуагдæттынады органтæ, арæнтæ, барадон бындуртæ  
1. Гуырдзыстоны æмбæстæгтæ бынæттон нысаниуæгджын хъуыддæгты бæстон кæнынц бынæттон хæдуагдæттынады бæрнон æмæ æххæстгæнæг органты æххуысæй. Бæрнон орган æвзæрст цæуы æппæтон, æмбар æмæ комкоммæ æвзарæн барады бындурыл сусæг халæппæрстæй. Æххæстгæнæг органтæ сæххæст кæндзысты бæрнон органты уынаффæйадтæ æмæ хыгъдлæвæрдхæсджын сты уыдон разы. 
2. Хæдуагдæттæн иуæг у хицауадон барады юридикон гоймаг. Уынаффæйады хæдуагдæттæн иуæджы скæныны, аивыны кæнæ уый арæнты фæивыны тыххæй аккаг хæдуагдæттæн иуæгтимæ  консультацийæ хицауады бавдыстæй райсы Парламент. 
3. Бынæттон хæдуагдæттынад æххæст цæуы органон закъонæй сфидаргонд фæткæй. 

Статья 75.  Хæдуагдæттынады иуæджы барлæвæрдтæ  
1. Паддзахадон хицауады æмæ хæдуагдæттæг иуæджы барлæвæрдтæ хицæнгонд сты. 
2. Хæдуагдæттæг иуæг æххæстбарджын у закъондæттынады хъахъхъæнынæй йæхи инициативæй райса уынаффæйад алы уыцы фарстæйы фæдыл, кæцы закъонæй нæ хауы паддзахадон хицауады кæнæ автономон республикæйы сæрмагонд барлæвæрдмæ æмæ кæцыйыл уынаффæйад райсын дæр закъонæй нæ рацух уыдзæн хæдуагдæттæг иуæджы барлæвæрдæй. 
3. Хæдуагдæттæг иуæг йæхи барлæвæрдты æххæст кæны хæдбарæй æмæ йæхи бæрндзинадæй, Гуырдзыстоны закъондæттынады фæлгæтты. Органон закъонæй бæрæггонд сæрмагонд барлæвæрдтæ æххæст æмæ эксклюзивон сты.
4. Паддзахадон хицауады ‘рдыгæй хæдуагдæттæг иуæгæн барлæвæрды делегирад æххæстгонд цæуы закъондæттынады акты кæнæ бадзырды бындурыл, æмбæлон материалон æмæ финансон ресурсты алæвæрдæй. 
5. Паддзахадон хицауад æххæст кæны барадон цæстдарддзинады хæдуагдæттæг иуæджы архайдыл. Хæдуагдæттæг иуæджы архайды цæстдардзинад уынаффæты нысан​æмраст​дзинады ифтонгады нысанæй уадзгæ у æрмæст делегирон барлæвæрды бындурыл райсгæ уынаффæтимæ. Паддзахадон цæстдарддзинад æххæстгонд цæуы органон закъонæй сфидаргонд фæткæй, æмбæрцады принципмæ гæсгæ.        

Статья 76.  Бынæттон хæдуагдæттæджы гарантитæ  
1. Хæдуагдæттæг иуæгæн ис йæхи сæрмагонд исбон æмæ финанстæ.  
2. Хæдуагдæттæг иуæг органон закъонмæ гæсгæ хæдбарæй бæрæг кæны йæхи организацион структурæйы, органон закъоны æмæ хицауадон куыстуаты регулиргæнæг закъондæттынадмæ гæсгæйæ хæдбарæй исы кадрон уынаффæтæ. 

3. Хæдуагдæттæг иуæгæн йæхи барлæвæрдты сæххæсткæнынæн бар ис органон закъонæй сфидаргонд фæткæй æмгуыстад кæна æндæр хæдуагдæттæг иуæгимæ. Хæдуагдæттæг иуæгæн органон закъонæй сфидаргонд фæткæй бар ис уæнг суа хæдуагдæттæг иуæгты баиугæндты. 
4. Паддзахадон хицауады органтæ бынæттон хæдуагдæттæгимæ баст фарстæтыл уынаффæтæ райсой хæдуагдæттæг иуæгтимæ консультацийæ. Консультацийы ауагъды фæтк бæрæггонд цæуы органон закъонæй. 
5. Бынæттон хæдуагдæттæджы органы ‘рдыгæй йæхи барлæвæрды фæлгæтты райсгæ уынаффæйад æмбæлон хæдуагдæттæг иуæджы территорийыл сæххæст кæнынæн æнæмæнгхъæугæ у.    

Сæр дæсæм. Конституцийы ногæй æркæсын  
Статья  77.  Конституцийы ногæй æркæсыны фæтк    
1. Конституци ногæй æркастгонд цæуы Конституцион закъонæй, кæцыйы проекты бавдысты бар ис Парламенты æххæст сконды æмбисæй фылдæр кæнæ иуылкъаддæр 200000 æвзарæгæн.  
2. Конституцион закъоны проект бавдыст æрцæудзæн Парламентæн, кæцы йæ рапарахат кæны æхсæнадæн æркæсынæн. Парламенты закъонпроекты равзæрст райдайдзæн йæ рапарахатæй иу мæйы фæстæ.  
3. Конституцион закъон райстыл нымад цæуы, кæд уымæн йæ фарс рахæцдзæни Парламенты æххæст сконды иуылкъаддæр дыууæ æртыккагхай. Конституцион закъон Гуырдзыстоны президентмæ къух æрфыссынæн лæвæрд æрцæудзæн иннæ æрхуынды Парламенты рдыгæй иу байхъуыстæн æркастæй æмæ æххæст сконды  иуылкъаддæр дыууæ æртыккагхайы ‘рдыгæй уый æнæфæивгæйæ сфидар кæнынæй 10 боны æмгъуыдмæ.
4. Конституцион закъон Гуырдзыстоны президентæн къух æрфыссынæн лæвæрд æрцæудзæн Конституцийы 46-æм статьяйæ сфидаргонд æмгъуыдмæ, кæд уымæн йæ фарс рахæцдзæни Парламенты æххæст сконды иуылкъаддæр æртæ цыппæрæмхай.     
5. Конституцион закъон, кæцы баст у территорион æнæхъæндзинады сæндидзыны, райст æрцæудзæн Парламенты æххæст сконды иуылкъаддæр дыууæ æртыккагхайы фылдæрадæй æмæ Гуырдзыстоны президентæн къух æрфыссынæн лæвæрд æрцæудзæн Конституцийы 46-æм статьяйæ сфидаргонд æмгъуыдæй.  

6. Конституцион закъоныл Конституцийы 46-æм статьяйæ сфидаргонд фæткæй къух æрфыссы æмæ йæ рапарахат кæны Гуырдзыстоны президент. 
7. Сæрмагонд кæнæ хæстон уавæры расидты цауы Конституцион закъоны проекты æркаст урæд æрцæудзæн ацы уавæры аивдмæ.

Сæр иуæндæсæм. Цæугæ барлæвæрдтæ 
Статья  78. Европæйаг æмæ Евроалантикон структурæты интеграци  
Конституцион органтæ сæхи барлæвæрдты фæлгæтты райсой алы мадзал Европæйы цæдисы æмæ Цæгататлантикон бадзырды организацийы Гуырдзыстоны æххæст интеграцийы ифтонгадæн.  

